
შესავალი

მოცემული დოკუმენტი წარმოადგენს თბილისის სახელმწიფო უნივერსიტეტის პროფესორ-მასწავლებლების აზრის გამოკითხვის თვისებრივი კვლევის ანგარიშს, რომელიც  მოამზადა ”ეისითი კვლევამ”  ”თბილისის სახელმწიფო უნივერსიტეტისთვის” 


1. დასკვნები და ძირითადი მიგნებები 

უმაღლესი სფეროს ზოგადი შეფასება:

უმაღლესი განათლების სფეროს შეფასებისას თსუ-ს პროფესორ-მასწავლებლები განსაკუთრებით პოზიტიურ მოვლენად ბოლონიის პროცესთან მიერთებას მიიჩნევენ, რამაც კონკრეტული დადებითი გავლენა მოუტანა ქვეყნის უმაღლესი განათლების სფეროს: სასწავლო პროგრამების და დისციპლინების ოპტიმიზაცია და სწავლების საერთაშორისო სტანდარტებთან შესაბამისობაში მოყვანა, სწავლების 3 საფეხურიან მოდელზე გადასვლა, სასწავლო პროცესის და მასში ჩართული აქტორებისთვის მოქმედების და მონიტორინგის სტანდარტების დარენგვა და იმპლიმენტაცია, სტუდენტთა შიდა და გარე მობილობის შესაძლებლობა. შედეგად, ქართული უმაღლესი განათლების დონე ექცევა თანამედროვე მსოფლიო უმაღლესი განათლების სტანდარტებში, რაც დადებითად აისახება, როგორც განათლების სფეროსა და მასში ჩართული აქტორების კომპეტენციაზე, ასევე მთლიანად ქართული სახელმწიფოს და საზოგადოების განვითარებაზე. 

უმაღლესი განათლების სფეროში ჩატარებული რეფორმის დადებით შედეგად იდენტიფიცირდება უსდ-ების შეფასების / ავტორიზაციის კრიტერიუმების შემოღება / გამკაცრება, რამაც ერთის მხრივ, ”გაცხრილა” უსდ-ები, რომლებიც ვერ აკმაყოფილებდნენ ამ სტანდარტების მოთხოვნის მინიმალურ ზღვარსაც კი, ხოლო მეორეს მხრივ, გაზარდა კონკურენცია ქვეყნის უსდ-ებს შორის, რამაც ასევევ საბოლოო ჯამში პოზიტიური ასახვა ჰპოვა ზოგადად სწავლების დონეზე. 

რეფორმის დადებით შედეგად მიიჩნევა ავტორიზაციის პროცესი და უსდ-ებს შორის კონკურენციის გამძაფრება. თსუ-ს სტუდენტთა შეფასებით, ერთის მხრივ, უსდ-ების მუდმივი მონიტორინგმა განათლების სახელისუფლებო უწყებების მხრიდან და მეორეს მხრივ, უმაღლესი განათლების სფეროში ძლიერი კერძო უსდ-ების გამოჩენამ გააძლიერა ქვეყანაში არსებული უსდ-ების მოტივაცია მუდმივად იზრუნონ როგორც სასწავლო პროცესის აკადემიური მხარის გაუმჯობესებაზე, ასევე ინფრასტრუქტურის და მატერიალურ-ტექნიკური ბაზის გაძლიერებაზე. თუმცა, კვლევის მონაწილეთა განცხადებით, რიგი უმაღლესი სასწავლებლებისთვის ლიცენზიის შეწვეტამ საკმაოდ მგრძნობიარე გვერდითი მოვლენები გამოიწვია იმ უსდ-ებისთვის, სადაც მოხდა ლიცენზია ჩამორთმეული უსდ-ების კონტიგენტის (აკადემიური პერსონალის, სტუდენტების) გადანაწილება. ეს პროცესი მტკინეულად შეეხოთ სახელმწიფო სტატუსის მქონე უსდ-ებს, რადგანაც მათ სტატუსიდან გამომდინარე ვალდებულება დაეკისრათ ამ კონტინგენტის მიერთების. აღნიშნულმა პროცესმა კონკრეტული მიმართულებებით არასასურველი გავლენა მოახდინა ამ უსდ-ებზე, მათ შორის თსუ-ზე:
· არაგეგმიურად გაიზარდა სტუდენტთა რაოდენობა და რთული გახდა ადამიანური და მატერიალური რესურსის გადანაწილება

· სტუდენტების შემოერთებული კონტიგენტი ხშირ შემთხვევაში ჩამორჩება არსებულ კონტიგენტს, რაც სირთულეებს იწვევს სწავლების პროცესში და უსდ-ს, მათ შორის თსუ-ს, ზოგად იმიჯზე უარყოფითად აისახება
უმაღლესი განათლების სფეროს ნაკლოვანი / დასახვეწი მხარეების შეფასებისას კვლევაში მონაწილე თსუ-ს პროფესორ-მასწავლებლების, მათ შორის, ფაკულტეტების ხელმძღვანელების აზრით, ძირითადი სირთულეები რეფორმის შედეგად დანერგილი ცვლილებების იმპლიმენტაციას უკავშირდება. არსებობს საკითხებიც  სადაც კვლევის მონაწილეთა აზრით უფრო მეტი ჩამოყალიბება, მოქნილობა და ინდივიდუალური მიდგომაა საჭირო:

· სტუდენტთა დამოუკიდებელი მუშაობის კომპონენტის კონტროლის მექანიზმების დახვეწა

·  საგნების არჩევითი პროცესის მოწესრიგება

·  არსებული აკადემიური პერსონალისთვის უფრო მეტი შესაძლებლობების მიცემა ახალ სისტემასთან ადაპტაციის თვალსაზრისით

· უფრო მეტი მოქნილობა ადმინისტრაციული პროცედურების თვალსაზრისით და უფრო მეტი შესაძლებლობის არსებობა, განსაკუთრებით გამსხვილებული ფაკულტეტების პირობებში, საკითხისადმი / მიმართულებისადმი ინდივიდიულური მიდგომის თვალსაზრისით

· უსდ-ების ავტონომიურობის ხარისხის გაზრდა

უმაღლესი განათლების სფეროს განვითარებასთან დაკავშირებული პრეფერენციები:
სფეროს ნაკლოვანებების / დასახვეწ მხარეებზე საუბრის პარალელურად გამოთქვამდენენ საკუთარ შეხედულებებს, თუ რა უნდა გაკეთდეს სფეროში შემდგომი განვითარებისთვის. ჩაღრმავებული ინტერვიუების დროს გამოვლინდა ზოგადი პრეფერენციები სფეროს განვითარების მიმართულებასთან დაკავშირებით:  

· განათლების სფეროში სახელმწიფოს მხირდან ინსევსტირების გაზრდა და ევროპულ მოდელზე ორიენტირება, სადაც უმაღლესი განათლების მიღების შანსი ყველა შესაბამისი სურვილის და უნარის მქონე ადამიანს აქვს

· მუდმივი ზრუნვა ავტორიზაციის სტანდარტების განვითარებაზე, რაც უსდ-ებს არ მისცემს მოდუნების საშუალებას, შედეგად მოხდება სამართლიანი ფილტრაცია, კონკურენციის გაზრდა და საბოლოოდ, სწავლის დონის ამაღლება ქვეყნის უდს-ებში

· უმაღლესი განათლების სფეროში სიახლეების და ცვლილებების გატარებისას მუდმივად უკუკავშირის შესაძლებლობა უსდ-ების მხრიდან
თსუ-ს აღქმული იმიჯი და კონკურენტული უპირატესობა

თბილისის სახელმწიფო უნივერსიტეტი პირველი ქართული და კავკასიური უნივერსიტეტია, რომელსაც დღემდე აქვს ქვეყანაში ეროვნული ფასეულობების მთავარი გადამცემის და ცოდნის ყველაზე დიდი ტრადიციების მქონე უნივერსიტეტის იმიჯი. 

რაციონალური მსჯელობების დონეზე კვლევის მონაწილეების აღქმაში თსუ-ს თითქმის იდენტური საიმიჯო მახასიათებლები აქს, რაც პროექციული ტექნიკის (პერსონიფიკაციის) დროს იდენტიფიცირდა:

· პრესტიჟული, სასურველი, სტაბილური - როგორც პირველი ქართული სასწავლებელი და ყველაზე დიდი ტრადიციების მქონე

· ყველაზე მრავალფეროვანი სასწავლო პროგრამების თვალსაზრისით და ყველაზე მასშტაბური 

· ყველაზე მოთხონადი - ყველაზე მაღალი კონკურსია ერთ ადგილზე სწავლების სამივე საფეხურზე

· ხელმისაწვდომი და ყველაზე ოპტიმალური ვარიანტი სწავლების საფასურის და დონის თვალსაზრისით

· კვალიფიციური აკადემიური პერსონალი
თსუ-ს, ამ ეტაპზე, ესაჭიროება ისეთ საიმიჯო მახასიათებლებზე ზრუნვა, როგორიცაა მოქნილი, თანამედროვე, სიახლეებზე და შრომის ბაზრის მოთხოვნებზე ორიენტირებული, კვლევაზე ორიენტირებული კომუნიკაბელური / კარგად გაფიარებული, როგორც უნივერსიტეტის შიგნით, ასევე მის გარეთ, საზოგადოების ყველა სეგმენტში. 
თსუ მისი პროფესორ-მასწავლებლებისთვის, ამ ეტაპზე, კვლავ ლიდერი უმაღლესი სასწავლო დაწესებულებაა ქვეყნის მასშტაბით, რაც უმთავრესად მისი ტრადიციებით, მასშტაბურობით და დაგროვილი გამოცდილებით მოპოვებული პრესტიჟულობით არის განპირობებული, თუმცა თანამედროვე რეალობა მიუთითებს, რომ ძალიან რთულია ლიდერის პოზიციის შენარჩუნება და თსუ-ს ძალიან დიდი ძალისხმევა დასჭირდება, რომ შეინარჩუნოს ეს ადგილი. 

ამდენად, თსუ-ს კონკრუნტული გარემოს შეფასებისას გამოიკვეთა, რომ კვლევის მონაწილე პროფესორ-მასწავლებლებისთვის მთლიანობაში თსუ-ს ქართულ სივრცეში ერთმნიშვნელოვანი კონკურენტი არ ჰყავს და მათი პროგნოზით, მომავალშიც ძალიან მალე ვერ ეყოლება კონკრეტული არგუმენტების გამო:

· თსუ - ს მასშტაბურობიდან გამომდინარე

· თსუ -ს მრავალფეროვანი სასწავლო მიმართულებიდან გამომდინარე

· თსუ-ს უნიკალური ტრადიციებისა და გამოცდილებიდან გამომდინარე ქართულ სივრცეში

კონრეტული მიმართულებების დონეზე კი გამოიკვეთა, რომ თსუ-ს კონკურენტად, ამ ეტაპზე, ეკონომიკისა და ბიზნესის მიმართულებით თავისუფალი უნივერსიტეტს მიიჩნევენ, ჰუმანიტარული და სოციალურ-პოლიტიკური მეცნიერებების მიმართულებით ილიას უნივერსიტეტს და ჯიპას, ასევე საქართველოს უნივერსიტეტს და გ. რობაქიძის სახელობის ალმა-მატერს, ზუსტ და საბუნებისმეტყველო მეცნიერებების და იურიდიული სკოლის მიმართულებით, ცალსახა კონკურენტი არ იკვეთება, რადგანაც ითვლება, რომ თსუ-ს ამ მიმართულებებში ყველაზე ძლიერი და ტრადიციული სკოლები აქვს. მიუხედავად დარგობრივი კონკურენციისა, ყველაზე ხშირად, თსუ-ს პროფესორ-მასწავლებლები ილიას უნივერსიტეტსა და თავისუფალ უნივერსიტეტს ასახელებდნენ. თუმცა განმარტავდნენ, რომ ილიას უნივერსიტეტს შედარებით ნაკლები ტრადიციები აქვს და პროფილის მრავაფეროვნებითად ჩარმორჩება თსუ-ს, თავისუფალი უნივერსიტეტი კი იმდენად განსხვავდება მასშტაბის და საფასო კატეგორიის თვალსაზრისით, რომ თსუ-ს, ამ ეტაპზე, მხოლოდ იმიჯის კუთხით თუ გაუწევს კონკურენციას და ნაკლებად სტუდენტთა სეგმენტის რაოდენობის მიზიდვის თვალსაზრისით. 


თსუ-ს ძლიერი და სუსტი მხარეები

თსუ - სასწავლო დაწესებულება

ძლიერი მხარეები:

· მრავალფეროვანი სასწავლო პროგრამები სწავლების სამივე დონეზე

· სიღრმისეული ცოდნის გადაცემა სტუდენტისთვის

· სასწავლო სილაბუსების არსებულ სტანდარტებთან შესაბამისად შემუშავება და სასწავლო პროცესის სილაბუსთან შესაბამისობის მუდმივი მონიტორინგი

· ორიენტირება თანამედროვე სწავლების მეთოდებზე (ელექტრონული სწავლება, აქცენტირება ვიზუალურ მასალაზე, ინტერაქციული სალექციო პროცესი) და მუდმივი ძიება დასალურ უნივერსიტეტბთან აკადემიური კონტაქტების / გაცვლითი პროგრამების განხორციელების მიმართულებით

· კვალიფიცური აკადემიური პერსონალი

სუსტი / დასახვეწი მხარეები

· თსუ-ს ინფრასტრუქტურის სრულად გამართვა - ყველა კორპუსში დაახლოებით მსგავსი სტანდარტების არსებობა

· უკეთესი მატერიალურ ტექნიკური ბაზის, მათ შორის სამეცნიერო ლაბორატორების, სასწავლო ცენტრების / კლინიკების ქონა

· ხარვეზები მართვის სისტემაში, ბიუროკრატიის ელემენტები, ნაკლები ოპერატიულობა და კოორდინაცია მართვის / ადმინისტრაციის სისტემაში, რაც ხელს უშლის სწავლების პროცესის ეფექტიანობას

· კვალიფიციური აკადემიური პერსონალის შენარჩუნების პრობლემა

· უმეტეს შემთხვევაში სწავლების პრაქტიკული ნაწილის (სტუდენტისთვის პრაქტიკული ცოდნების გადაცემის) სიცმირე, შესაბამისი რესურსის ნაკლებობა

· ნაკლები აქტიურობა იმ ორგანიზაციების მოძიების კუთხით, სადაც შესაძლებელი იქნება თსუ-ს სტუდენტმა სტაჟირება გაიროს სწავლების პროცესში

თსუ - კვლევითი ინსტიტუტი
თსუ-ს, როგორც კვლევითი ინსტიტუტის შეფასებისას, კვლევის მონაწილეები თითქმის ერთად აღნიშნავდნენ, რომ ამ თვალსაზრისით საკმაოდ ბევრია სამუშაო. თავად კვლევის პროცესს ორი მიმართულებით განიხილავენ. კვლევა, როგორც სასწავლო პროცესის კომპონენტი, რომელზეც განსაკუთრებული აქცენტი უნდა კეთდებოდეს მაგისტრატურის და დოქტურანტურის სასწვალო საფეხურზე და კვლევა, როგორც დამოუკიდებელი სამეცნიერო საქმიანობა, რომელსაც თსუ, როგორც კვლევითი ინსტიტუტი ანხორციელებს.

უნივერსიტეტის სამეცნიერო-კვლევით ცხორვებას, ამ მიმართულებით, საჭიროა გააქტიურება თავად უნივერსიტეტის მხრიდან. კვლევის მონაწილე პროფესორ-მასწავლებლების განცხადებით, მიღებული პრაქტიკაა, როდესაც უნივერსიტეტები თავად მუშაობენ სამეცნიერო და კომერციული კვლევითი პროექტების მოძიებაზე და მოზიდული თანხებით აფინანსებენ უნივერსიტეტის ინიციატივით წარმოებულ სამეცნიერო საქმიანობებს. ამასთანავე, თსუ-ს პროფესორ-მასწავლებლების მოსაზრებით, სახელმწიფომ აუცილებლად უნდა გამოყოს ინვესტიცია ქვეყანაში სამეცნიერო კვლევითი საქმიანობის დასაფინანსებად, რადგანაც ეს ერთმნიშვნელოვნად ქვეყნის ინტერესებში უნდა შედიოდეს. 

თსუ - როგორც დამსაქმებელი
თსუ, როგორც დამსაქმებელი კვლევის მონაწილეების მიერ ძირითადად პოზიტიურად შეფასდაბ. ბოლო რამდენიმე წლის განმავლობაში, მათი განცხადებით, საგრძნობლად გაიზარდა აკადემიური პერსონალის ანაზღაურება, განსაკუთრებით იმ პერსონალის, რომელიც მხოლოდ თსუ-ში მოღვაწეობს, რათა ეს მათთვის დამატებითი სტიმული გამხდარიყო მთელი მათი რესურსის თსუ-ში გამოყენების თვალსაზრისით, ასევე შეძლებისდაგვარად მოხდა მათთვის სამუშაო პირობების შექმნა (მაგ. პერსონალური ტექნიკის გამოყოფა). 

კვლევის პროცესში გამოიკვეთა ის ფაქტორები, რაც, ამ ეტაპზე, დისკომფორტის შემქმნელად შეიძლება ჩაითვალოს:

· არათანაბარი სახელფასო პოლიტიკა ფაკულტეტების მიხედვით, რაც ერთგვარად გაუგებრობის და უთანასწორობის განცდას ბადებს აკადემიურ პერსონალში

· მუდმივად საკონკურსო პირობებში ყოფნის სტრესი, რაც ლატენტურად უარყოფით გავლენას ახდენს გუნდური მუშაობის და ერთმანეთისთვის აზრის გაზიარების თვალსაზრისით

· არასაკმარისი მატერიალური რესურსი აკადემიური მუშაობისთვის - სამუშაო ფართი, მაგიდა, ტექნიკა და ა.შ.

· მართვის ხარვეზები - ზედმეტი ბიუროკრატია, ავტონომიურობის დაბალი დონე

თსუ-ს მომავალ განვითარებასთან დაკავშირებული პრეფერენციები

თსუ-ს განვითარებასთან დაკავშირებული პრეფერენციები რამდენიმე მიმართულებით შეიძლება დაიყოს. გამოკითხული პროფესორ-მასწავლებების თვალსაზრისით, თსუ-მ აუცილებლად უნდა:

· განსაზღვროს პრიორიტეტები და მოახდინოს არსებული ძლიერი მხარეების კიდევ უფრო გაძლიერება და კონკურენტული უპირატესობის მოპოვება უმაღლესი განათლების სფეროში

· უნდა დაიხვეწოს მართვის სისტემა - გახდეს უფრო მოქნილი, ნაკლებად ბიუროკრატიული, სტუდენტზე და აკადემიურ პერსონალზე ორიენტირებული

· ინტენსიურად იზრუნოს პრაქტიკული ცოდნების გადაცემის გაძლიერებაზე და სტუდენტებისთვის შესაბამისი პროფილის კვლევითი კურსების და სტაჟირების პროგრამების შეთავაზებაზე

· კიდევ უფრო დახეწოს სასწავლო პროგრამები და თავად სასწავლო პროცესი გახადოს უფრო ინეტრაქტიული და სანახაობრივი მასალით დატვირთული, იზრუნოს ელექტრონული მასალების შექმნაზე და პროფესიულ-სამეცნიერო ლიტერატურის ქართულ ენაზე ხელმისაწვდომობაზე

· იზრუნოს პოზიტიური იმიჯის ფორმირებაზე როგორც შიდა საუნივერსიტეტო კომუნიკაციაში, ასევე გარე ფიარის მიმართულებით

· იზრუნოს კვალიფიციური აკადემიური პერსონალის შენარჩუნებაზე, დახვეწოს მოტივაციის სისტემები

2. კვლევის შედეგები 
2.1. უმაღლესი განათლების სფეროსთან დაკავშირებული ზოგადი დამოკიდებულებები

თსუ-ს პროფესორ-მასწავლებლებთან ჩატარებული კვლევის შედეგად ირკვევა, რომ თსუ-ს პროფესურისთვის უმაღლესი განათლების სფეროს ზოგადი შეფასებისას ძალიან მნიშვნელოვანი ფაქტორია ბოლონიის პროცესთან მიერთება. მათთან ინტერვიუების დროს გამოვლინდა, რომ ბოლონიის პროცესთან მიერთებამ კონკურეტული პოზიტიური შედეგები მოიტანა ქვეყანაში უმაღლესი განათლების სფეროს ოპტიმიზაციის თვალსაზრისით:

· სასწავლო პროგრამების და დისციპლინების ოპტიმიზაცია და სწავლების საერთაშორისო სტანდარტებთან შესაბამისობაში მოყვანა

· სამ საფეხურიან სწავლების სისტემაზე გადასვლა, რაც ასევე ადეკვატურია დღევანდელ მსოფლიო განათლების მოთხოვნებათან მიმართებაში

· სასწავლო პროცესის და მასში ჩართული აქტორების, როგორც აკადემიური პერსონალის, ასევე სტუდენტების მუშაობის სტანდარტების შემოღება და მათი მონიტორინგის საშუალება, რაც ძალიან მნიშვნელოვანია სწავლების დონის ამაღლების თვალსაზრისით

· სტუდენტთა მობილობის შესაძლებლობა, როგორც ერთი უსდ-ს, ასევე საქართველოს და დასავლური უსდ-ების მასშტაბით.  სასწავლო პროგრამების ავტორიზაციის საერთო პროცესმა შესაძლებელი გახადა / გაამარტივა სურვილის შემთხვევაში სტუდენტის შიდა და გარე მობილობა, რაც ერთის მხივ, სტუდენტს აძლევს მრავალფეროვანი და განსხვავებული ცოდნის მიღების შესაძლებლობას, თუკი ის გადაწვეტს დასავლეთის რომელიმე უსდ-ში გაცვლითი პროგრამით და /ან სწავლის გაგრძელების მიზნით წასვლას, ხოლო მეორეს მხრივ, საკუთარ პოზიციებში და ხედვაში ნაკლებად ჩამოყალიბებულ სტუდენტს საშუალებას აძლევს სწავლის პროცესში შეცვალოს არჩევანი და სწავლა გააგრძელოს იმ სპეციალობაზე, რომლის დაუფლების სურვილიც და უნარიც უფრო მეტი აქვს

”2006 წელს დაიწყო  რეფორმა ბოლონიის პროცესთან მიმართებაში, ეს საკმაოდ დიდი ძვრებია წინა პერიოდთან შედრებით ყველა თვალსაზრისით; ეს ეხება უშუალოდ სასწავლო პროცესს, უპირველეს ყოვლისა მოხდა საგნების ოპტიმიზაცია, აკადემიური პერსონალის დაკომპლექტება საკონკურსო წესით, საგნების ოპტიმიზაციამ და სასწავლო გეგმის დახვეწამ თავისთავად გამოიწვია სწავლების დონის გაუმჯობესება და თანამედროვე მოთხოვნებთან შესაბამისობაში მოყვანა”
[თსუ-ს პროფესორი, ერთ-ერთი ფაკულტეტის დეკანი]
”პირველ რიგში, ეს არის უწყვეტი კონტროლის სისტემა, რომელიც ძალიან მოქნილია და რომელიც საშუალებას აძლევს მოტივირებულ პროფესორს, რომ თავისი სწავლება წარმართოს ისე, როგორც საგანს უხდება. მაგალითისათვის ჩვენთან სემესტრის განმავლობაში ტარდება რამდენიმე საკონტროლო, ერთი შუალედური კოლოქვიუმი, რომელიც ფაქტობრივად შაულედური გამოცდაა. ანუ თუ სტუდენტმა სემესტრის განმავლობაში არ იმუშავა, გამორიცხულია, რომ მყარი ცოდნა მიიღოს. ეს ერთ–ერთი ძალიან წინგადადგმული ნაბიჯია. 

[თსუ-ს პროფესორი, ერთ-ერთი ფაკულტეტის დეკანი]
”განათლების რეფორმაში ძალიან მნიშვნელოვანია, რომ სტუდენტებს აქვთ მობილობის უფლება, მე ამდენი წლის განმავლობაში უამრავ სტუდენტთან მიწევს შეხვედრა და ვაკვირდები, რომ სტუდენტები, რომლებიც მოდიან აქ და ჰგონიათ, რომ უნდათ ესა თუ ის სპეციალობა, აღმოჩნდება, რომ ეს არ არის მისი დარგი. ძალიან ხშირად, ბევრს ჰგონია, რომ კომპიუტერული მეცნიერება უნდა დაძლიოს, ამ დროს დაძლევა არ შეუძლია. წინა წლებში ჩაირიცხებოდა ერთ სპეციალობაზე და უნდა ჩარჩენილიყო კურსზე, ეხლა გაერთიანებული ფაკულტეტი რომ არის, უკვე სტუდენტს  თავისი შესაძლებლობების მიხედვით ერთდროულად 11 პროგრამაზე შეუძლია გასვლა, ისე, რომ არ ელოდოს მობილობის გამოცხადებას, არ გაიაროს უამრვი ფორმალიზმი და ა.შ. და თანაც საშუალება ეძლევა, რომ მოსინჯოს, შეუძლია თუ არა ეს. როცა გააზრებულ გადაწყვეტილებას მიიღებს, როცა შენც ადამიანურად უდგები, ეს ძალიან მნიშვნელოვანია. სტუდენტს აქვს თავისუფალი არჩევანის უფლება და ამავე დროს, ლექტორს აქვს უფლებ,ა რომ გააკონტროლოს ეს პროცესი, რაც ძალიან მნიშვნელოვანია”
[თსუ-ს პროფესორი, ერთ-ერთი ფაკულტეტის დეკანი]
”2004 - 2005 წლამდე არ იყო ადაპტირებადი პროგრამა დასავლეთის პროგრამებთან, შესაბამისად, ჩვენს სტუდენტებს არ ჰქონდათ მობილობის შესაძლებლობა, წასვლა. ერთია,  რომ წახვიდოდი ევროპის ან ამერიკის უნივერსიტეტებში და მეორეა, რასაც ისწავლი იმის აღიარება და აკრედიტირება მომხდარიყო, შესაბამისად მას შემდეგ რაც 2005 წლიდან ამ პროცესებში ჩავერთეთ, ამის შემდეგ ამ მიმართულებით ძალიან ბევრი ნაბიჯი გადაიდგა, თუნდაც ი,ს რომ ჩვენი სტუდენტები ყოველ სემესტრულად მრავლად მიემგზავრებიან ევროპის თუ ამერიკის უნივერსიტეტებში ნათელი მაგალითია იმისა რო, მნიშვნელოვანი გახდა ჩვენი სტუდენტებისთვის არა მხოლოდ იმის გამო, რომ იქ კარგ განათლებას იღებენ, არამედ ასევე იმის გამო, რომ იმ მოპოვებული კრედიტების აღიარება ხდება აქ”
[თსუ-ს პროფესორი, ერთ-ერთი ფაკულტეტის დეკანი]

”წინგადადგმული ნაბიჯი უდაოდ არის ბოლონიის პროცესთან მიერთება ჩვენი უნივარსიტეტისა. მთავარი მონაპოვარი  ბოლონიის პროცესის ეს არის გაადვილებული მობილობა სტუდენტებისა და გარდა ამისა, ჰარმონიზაცია სასწავლო პროცესისა იმ ქვეყნებს შორის, რომლებიც მონაწილეობენ ბოლონიის პროცესში. ეს გარკვეულწილად აუმჯობესებს ხარისხს განათლებისა იმ ქვეყნებში, რომლებიც თანამედროვე სწავლების სტრატეგიით და მეთოდებით არ გამოირჩევიან და მეორე მხრივ, აძლევს საშუალებას, მოხდეს აქტიური გაცვლა იდეების, ხდებოდეს სტუდენტების გაცვლა, ხდებოდეს აკადემიური პერსონალის გაცვლა, ეს ძალიან დიდ როლს ანიჭებს ამ ფუნქციას და შესაბამისად, ახალი აზრების, ინფორმაციის, მიღწევების გაცვლა–გამოცვლა ძალიან მნიშვნელოვანია, რაშიც საქართველო ძალიან აქტიურად მონაწილეობს”
[თსუ-ს პროფესორი, ერთ-ერთი ფაკულტეტის დეკანი]

”პროგრამული თვალსაზრისით სწავლების ახალ სისტემაზე გადასვლამ, ევროპული კრედიტების დაგროვების  სისტემამ ბევრი რამ შეცვალა, ბევრი რამ დაალაგა და ასე ვთქვათ გაზომვადი გახადა, რაც პრინციპში არ იყო ესე ადვილი სანამ ეს სისტემა შემოვიდოდა. ჯერ შემცირდა შესასწავლი საგნების რაოდენობა და განსაკუთრებით კვალიფიკაციათა ჩარჩოს შემოღების შემდეგ როცა იცი რომელ სპეციალობას რა მოეთხოვება, რამდენი ამა თუ სფეროში ცოდნა, განათლება, გაცნობიერება და უნარები და ა.შ. ამ ყველაფერმა საფეხურებრივად დაალაგა ბევრი რამ, ბაკალავრიატი, მაგისტრატურა დოქტურანტურა ნამდვილად განსხვავებული დონეებია, უფრო ზემოთ მივდივართ და ეს ძალიან კარგად ჩანს მას მერე რაც ასეთ სისტემაზე გადავედით”
[თსუ-ს პროფესორი, ერთ-ერთი ფაკულტეტის დეკანი]

”კარგი ის არის, რომ გაცილებით უფრო სტრუქტურირებული და უფრო დეტალურად შესწავლილი ხდება ყველაფერი, სასწავლო პროცესი, პროფესორის როლი, სტუდენტის როლი.  არ არის ზოგადი მიდგომები როგორიც მანამდე იყო, მაგალითად რას ასწავლიდა პროფესორი ეს არ იყო გაკონტროლებული, ეხლა  სილაბუსის სახით ეს ძალიან კარგად კონტროლირდება. სტუდენტის მიერაც და ზოგადად გარედანაც. პროფესორი თვითონაც ეხმარება რომ გაიაზროს კარგად რას ასწავლის, მოწოდებულია, რომ კონცენტრირებული იყოს თავის სილაბუსზე, უნდა შეადგინოს და მერე რასაკვირველია მას უნდა მიჰყვეს, ეს არის მისი და სტუდენტის ურთიერთობის კანონი და მის მობილიზაციასაც ხელს უწყობს. მერე შუალედური გამოცდები მიმაჩნია პროგრესულად, იმიტომ, რომ ადრე იყო ბოლოს აბარებდა სტუდენტი გამოცდას, ეს არ ვარგოდა, დასწრება არ ითვლებოდა არაფრად, მოვიდოდა ბოლოს, სამი დღე მოემზადებოდა მორჩა, არადა ფსიქოლოგიაში არსებობს ე.წ. ”მეხსიერების მრუდი” სამ დღეში რასაც ისწავლი, ის დაახლოებით სამ დღეში გავიწყდება და პატარა რაღაც გრჩება, ეხლა მობილიზებულია სტუდენტიც და პროფესორიც, ეს მნიშვნელოვანია მისთვისაც, იმიტომ, რომ სულ უნდა ემზადოს და მობილიზებული იყოს. ბევრად უკეთესი მდგომარეობაა, ვიდრე მანამდე იყო. ძალიან დიდ მონაპოვრად მიმაჩნია ასევე მობილობა, მობილობა სტუდენტს აძლევს უნიკალურ საშუალებას წავიდეს საზღვარგარეთ, ამის საშუალება დღეს გაცილებით მეტია, ვიდრე 90–იან წლებში. ახლა ჯერ ერთი გაცვლითი პროგრამებია ძალიან ბევრი, ბოლონიის პროცესში ჩართვამ საქართველო საგანმანათლებლო სისტემის გამოიწვია ის, რომ არის ბევრი უნივერსიტეტი ჩვენთვის და ბევრი ქეყანა, ღია გახდა ურთიერთობაში”
[თსუ-ს პროფესორი, ერთ-ერთი ფაკულტეტის დეკანი]

როგორც თსუ-ს ფაკულტეტების ხელმძღვანელების პოზიციიდან ირკვევა, ისინი ერთმნიშვნელოვნად პოზიტიურ შეფასებას აძლევენ ბოლონიის პროცესში ჩართვას და თითქმის იდენტური შეხედულება აქვთ იმ კონკრეტულ დადებით შედეგებზე, რაც ამ პროცესში ჩართვის შედეგად მიიღო ქვეყნის უმაღლესი განათლების სფერომ. აღსანიშნავია, რომ უმაღლესი განათლების სფეროს შეფასებისას ბოლონიის პროცესის მიერთებით და რეფორმის შედეგად გამოვეული ცვლილებების შეფასებისას ასევე აქცენტს აკეთებდნენ იდენტიფიცირებულ დადებით ფაქტორებზე კვლევაში მონაწილე თსუ-ს პროფესურის ის ნაწილიც, რომლებიც მხოლოდ აკადემიურ პერსონალს წარმოადგენენ და არ არიან /ნაკლებად არიან ჩართულნი ადმინისტრაციულ მუშაობაში. 
”საქართველოში დღესდღეობით უმაღლესი განათლების სფეროში დიდი ძვრებია იგივე 2006 წელთან შედარებით, იგივე ქვეყნის განვითარების დინამიკიდან გამომდინარე. სხვა პრიორიტეტები ჰქონდა მაშინ ქვეყანას, ეხლა სხვა პრიორიტეტები აქვს, ერთი სისტემიდან მეორეზე გადაწყობისას მყისიერი არ არის ცვლილება, ამას სჭირდება დრო, სხვადასხვა პარამეტრები ერთად უნდა მოვიდნენ წონასწორობაში და მე ასე მგონია, რომ თუნდაც იგივე ჩვენს უნივერსიტეტში 2007 წლიდან იყო ლაპარაკი მოდერნიზებაზე ძველი პროგრამების და 2009–10 წლისთვის მართლა ისე მოერგო ეს ცვლილებები, რომ საერთაშორისო სტანდარტებში ზის,  ყოველ შემთხვევაში, თსუ–ში ნამდვილად ასეა”
[ზუსტ და საბუნებისმეტყელო მეცნიერებათა ფაკულტეტის სრული პროფესორი]

”ის რომ, საუნივერსიტეტო პროგრამები და საერთოდ სწავლების სისტემა მოითხოვდა ცვლილებას მგონი ყველასთვის ნათელი იყო, მიუხედავად იმისა რომ, ამას ყველა ერთნაირი ენთუზიაზმით არ ხვდებოდა, თვითონ ამ ფაქტს მოწინააღმდეგები ნაკლებად ჰყავდა. წინ გადაგმული ნაბიჯია, რომ მეტ–ნაკლებად მკაფიოდ განისაზღვრა რა არის სწავლების მიზანი. განისაზღვრა რას ნიშნავს ინტერაქტიული სწავლება, არსებობს სწავლების მრავალფეროვანი ფორმები. ეს არის არა უბრალოდ ცოდნის გადაცემა ანუ უბრალოდ პროფესორის მიერ ცოდნის მიცემა სტუდენტისთვის, არამედ, ეს არის სტუდენტის ძალიან აქტიური მუშაობა ცოდნის მისაღებად. მცდელობაა და მეტ–ნაკლებად მიღწეულია, ის რომ, პროგრამები ჩამოყალიბდეს დასახული მიზნის შესაბამისად. კონკრეტული პროგრამა საზღვრავს თვის მიზანს, ეს მიზანი ექვემდებარება ფაკულტეტის მიზანს, ეს თავის მხრივ უნივერსიტეტის მიზანს. სურვილი, იმისა რომ, ეს მკაფიოდ იყოს განსაზღვრული, არის”
[ჰუმანიტარულ მეცნიერებათა ფაკულტეტის სრული პროფესორი]

ასევე წინგადადგმულ ნაბიჯად ითველება უმაღლესი განათლების სფეროში რეფორმის გატარების შედეგად უსდ-ების შეფასების / ავტორიზაციის კრიტერიუმების შემოღება / გამკაცრება, რამაც ერთის მხრივ, ”გაცხრილა” უსდ-ები, რომლებიც ვერ აკმაყოფილებდნენ ამ სტანდარტების მოთხოვნის მინიმალურ ზღვარსაც კი, ხოლო მეორეს მხრივ, გაზარდა კონკურენცია ქვეყნის უსდ-ებს შორის, რამაც ასევევ საბოლოო ჯამში პოზიტიური ასახვა ჰპოვა ზოგადად სწავლების დონეზე. 

”დადებითი გავლენა გაცილებით მეტია, საშინელება იყო, როდესაც 7-10 წლის წინ, როცა ფაქტიურად ყოველ ოთახში უმაღლესი სასწავლებელი იყო გახსნილი.  ადმინისტრაციის სისტემის ამუშავებამ გამოიწვია ის, რომ დაიხვეწა ხარისხი. მე ჩემს უცხოელ კოლეგებთან როცა მქონდა კონტაქტი ადრე და როცა ისმებოდა კითხვა, რამდენი სტომატოლოგიური სასწავლებელი არსებობს საქართველოში, ვეუბნებოდი 60–ზე მეტი და ეს ძალიან ღიმილის მომგვერელი იყო მათთვის, როცა იკითხავდნენ მოსახლეობის რაოდენობას საქართველოში, ეს იყო უკვე სასაცილო. უკვე მიდის ნორმალიზაციისაკენ პროცესი და მე ამას მივესალმები”
[მედიცინის  ფაკულტეტის სრული პროფესორი]

”რაც მთავარია არსებობს კონკურენცია, რაც ძალიან კარგია. ბაზარზე კონკურენციის არსებობა განვითარების საწინდარია. გლობალურად ვერ განვიხილავ, მაგრამ ეკონომიკის და ბიზნესის ფაკულტეტს ჰყავს 2–3 კონკურენტი, თან საკმაოდ სერიოზული”
[ ეკონომიკის და ბიზნესის ფაკულტეტის ასისტენტ პროფესორი]

უმაღლესი განათლების სფეროს ნაკლოვანი / დასახვეწი მხარეების შეფასებისას კვლევაში მონაწილე თსუ-ს პროფესორ-მასწავლებლების, მათ შორის, ფაკულტეტების ხელმძღვანელების აზრით, ძირითადი სირთულეები რეფორმის შედეგად დანერგილი ცვლილებების იმპლიმენტაციას უკავშირდება. საგულისხმოა, რომ ძირითადად წარმოქმნილ სირთულეებს ლოიალურად უდგებიან, რადგანაც თვლიან, რომ ნებისმიერი რეფორმა და ცვლილება თავისთავში კანონზომიერების პრინციპის დაცვით მოიცავს სირთულეებს განხორციელების პირველ ეტაპზე, თუმცა არსებობს საკითხებიც  სადაც კვლევის მონაწილეთა აზრით უფრო მეტი ჩამოყალიბება, მოქნილობა და ინდივიდუალური მიდგომაა საჭირო:

· სტუდენტთა დამოუკიდებელი მუშაობის კომპონენტის კონტროლის მექანიზმების დახვეწა

·  საგნების არჩევითი პროცესის მოწესრიგება

·  არსებული აკადემიური პერსონალისთვის უფრო მეტი შესაძლებლობების მიცემა ახალ სისტემასთან ადაპტაციის თვალსაზრისით

· უფრო მეტი მოქნილობა ადმინისტრაციული პროცედურების თვალსაზრისით და უფრო მეტი შესაძლებლობის არსებობა, განსაკუთრებით გამსხვილებული ფაკულტეტების პირობებში, საკითხისადმი / მიმართულებისადმი ინდივიდიულური მიდგომის თვალსაზრისით

· უსდ-ების ავტონომიურობის ხარისხის გაზრდა

”სტუდენტის მუშაობის კონტროლის მექანიზმები  უნდა ავამაღლოთ და მივაჩვიოთ ჩვენი სტუდენტები იმას, რომ მან რაც შეიძლება მეტი იმუშაოს წიგნზე. წიგნში ელექტრუნულ ბიბლიოთეკებს და შესაბამის საიტებსაც ვგულისხმობ, და რომ შეეძლოს აზროვნება. ახლა 60 % კრედიტებისა დამოუკიდებელ მუშაობაზე მიდის და აშკარად უფრო გამოკვეთილი კონტროლის მექანიზმი ესაჭიროება ამ კომპონენტს”

[თსუ-ს პროფესორი, ერთ-ერთი ფაკულტეტის დეკანი]

”კარგია, როდესაც სტუდენტს აქვს არჩევანის გაკეთების საშუალება და თავად ირჩევს საგნებს, მაგრამ ამ პროცესს აშკარად მოწესრიგება სჭირდება, არსებობს შეზღუდვის მექანიზმები, მაგრამ ეფექტურად ვერ ვიყენებთ იმიტომ, რომ მაგალითად, უცხოურ სასწავლებლებში მეტად არის ეს შეზღუდვები, შეიძლება რომელიღაც საგანი  გახდება პოპულარული და ამ სემესტრში ყველა ირჩევს,  მეორე სემესტრში რაღაც სხვას და მანია იწყება. უცხოეთში სემესტრით ადრე უნდა ვიცოდე, რამდენი სტუდენტი მეყოლება. მე რომ აკადემიურ რეგისტრაციას ვიწყებ ორი კვირით ადრე და მერე სწავლის დაწყებიდან ერთი კვირა ვაგრძელებ, იქ რაიმე დაგეგმარებაზე ლაპარაკი შეიძლება? ანუ არ ვიცი რამდენი სტუდენტი დარეგისტრირდება, კი ვარეგულირებ, ბაზა მაძლევს ამის საშუალებას, მაგრამ მერე რომ მოდის სტუდენტი, იძულებული ვარ დავამატო, თუკი მას პრობლემა აქვს. თანაც გარჩევის დრო არ არის, აუცილებელია წინასწარ რეგისტრაციაზე გადასვლა. ელემენტალურად ხომ უნდა ვიყო ცოტა ადრე ინფორმირებული სტუდენტების რაოდენობაზე, იმიტომ რომ არ შეიძლება ერთი მიდგომით შევდიოდი ლექციაზე თუ ვიცი რომ იქ 150 ბავშვი დამხვდება და იგივე მიდგომა მქონდეს 15-20 ბავშვის შემთხვევაშიც”

[თსუ-ს პროფესორი, ერთ-ერთი ფაკულტეტის დეკანი]

”ასე ძალიან რთულია ერთი შეხედვით ამის ჩამოყალიბება. ბევრი ბარიერია ამ პროცესის იმპლემენტაციაში, შეიძლება რთულია პროფესორ–მასწავლებლებისათვის ადაპტირება ამ პირობებისადმი, სისტემა თავისებურია და ძალიან თანამედროვეა და შეიძლება უჭირდეს ადამიანს, მაგრამ ეს დაძლევადია, ჩემის აზრით”
[თსუ-ს პროფესორი, ერთ-ერთი ფაკულტეტის დეკანი]

”ფორმაბიუროკრატიული და შანტაჟის მექანიზმიც იყო, მინახავს, რომ ადმინისტრაციის თანამშრომლები დარბიან და ამბობენ, რომ გვითხრეს, რომ ხვალ ეს თუ არ შევავსეთ, ჩვენ ყველას გაგვყრიან, ესეთი „ხვალ“ არ მთავრდებოდა იმიტომ, რომ ახალი მაკულატურის წყებები მოდიოდა.  შემდეგ რაღაც მოხდა და უკეთესობას ვგრძნობთ, მაგრამ აუცილებლად უნდა გაირკვეს რეალურად ბოლონიის პროცესი რა არის და ხარისხი როგორ უნდა გავაუმჯობესოთ უნივერსიტეტში და არა ის, რომ რაღაცა ფორმულარები ავსოს ვიღაცამ. ამით ხარისხი არ გამოსწორდება”
[თსუ-ს პროფესორი, ერთ-ერთი ფაკულტეტის დეკანი]

”საერთოდ ეს ყველაფერი დინამიურია, არ შეიძლება ერთხელ რაღაცა შეცვალო და მეტი აღარ დაგჭირდეს, ყველაფერი ცხოვრების განვითარების  თანმიმდევრულად, თანმხლებად უნდა ხდებოდეს. დღესდღეობით, ასე თუ ისე, სწორად მიდის ცვლილებები, სკოლაში რომ გამოცდები შემოდის, ეს ავტომატურად იძლევა ზეგავლენას უმაღლესში მოსულ იმ კატეგორიაზე, ვისაც ვასწავლით. თუმცა მე მერჩივნა რომ ასეთი ძალიან დიდი კლასტერები რომ არის ფაკულტეტების, ეს არ ყოფილიყო. ჩვენ გვაქვს 12 საბაკალავრო პროგრამა ერთ ფაკულტეტზე, რეალურად ესეთი შთაბეჭდილება იქმნება, რომ, მაინცდამაინც ერთნაირი სტანდარტი უნდა იყოს ყველგან, მაგალითად სადოქტორო დისერტაციის დაცვაში და სინამდვილეში შეუძლებელია ერთნაირი სტანდარტი ჰქონდეს მაგალითად, ბიოლოგს, რომელიც მარტო ექსპერიმენტს აკეთებს და კომპიუტერულ მეცნიერებას. ამიტომ რაღაცა შიგნითა მოქნილობა და განსხვავებებიც უნდა დაშვებულ იქნეს. ფალკულტეტის შიგნით გვიჭირს და ეხლა წარმოიდგინეთ მთელ უნივერსიტეტში რომ ერთ სტანდარტს შემოიღებენ, ეს არ ვარგა, ანუ ეს რას ნიშნავს იცით, რომ დარგის სპეციალისტების ნდობა უფრო მაღალი უნდა იყოს და მთლად ადმინისტრირებაზე არ უნდა დავიდეს. ადმინისტრაციულად ერთი კანონი შემოვიდეს და ყველა დაექვემდებაროს, ასე არ უნდა იყოს. დარგის სპეციალისტების ჩართულობა უფრო ხელს შეუწყობს განვითარებას. ეს შედარებით ნალებად არის, იმიტომ, რომ იყო პერიოდი, როდესაც კორუფციის საშიშროება იყო და ამის მაგალითები არსებობდა განსაკუთრებით იურიდიულზე და ა.შ... ეხლა ეს მკაცრი კონტროლის ქვეშ მოექცა და ეხლა ისევ სჭირდება ამას განთავისუფლება ანუ ნდობა, ეს ხომ არჩეული პროფესორებია, მათ ასევე მარტო ვალდებულებები კი არ უნდა მიანიჭონ, ასევე მეტი უფლებებიც. რეალობაში ასეა, რომ პროფესორის და სტუდენტის ადგილი უფრო მაღლა უნდა იდგეს, ვიდრე დღესდღეობით დგას”
[ზუსტ და საბუნებისმეტყელო მეცნიერებათა ფაკულტეტის სრული პროფესორი]

”ნეგატიურია დაწყებული ცვლილებების არათანმიმდევრულობა და ბოლომდე მიუყვანლობა. ეს, რა თქმა უნდა,  უარყოფითად მოქმედებს. იმ დონის დახრისხის პროფესიონალები რომლებიც გვჭირდება არ გვყავს. არ კეთდება დინამიურად და თანმიმდევრულად. ხან და ხან მრჩება შთაბეჭდილება რომ, ვიწყებთ რაღაცის კეთებას, ისე რომ,  არ ვიცით რას ვაკეთებთ და რისთვის. არის რაღაც გასაკეთებელი, მაგრამ არ არის გააზრებული მკაფიოდ. შეიძლება მას განაპირობებს, ის, რომ ბევრი დრო არ გვქონდა და ვჩქარობდით, მაგრამ არსებობს ძალიან კარგი გამონათქვამი „იჩქარე ნელა“. უმჯობესი იყო და ეხლაც ჯობია, ვიჩქაროთ ნელა. გავიზაროთ რა შედეგი შეიძლება იყოს და მერე, ნაბიჯ–ნაბიჯ წავიდეთ იმ შედეგისაკენ. მე იმედს ვიტოვებ, რომ ამ პრობლემის არსებობა გაცნობიერებულია. ეს რა თქმა უნდა პოზიტივია. როცა დიაგნოზი ცნობილია და გაცნობიერებულია მკურნალობა შესაძლებელია. თუ კარგად გავიაზრებთ, რომ პრობლემები მეტი გვაქვს ვიდრე მიღწევები ამ პრობლემების მოგვარებას შევძლებთ და ამის მოგვარების გზები მოიძებნება”
[ჰუმანიტარულ მეცნიერებათა ფაკულტეტის სრული პროფესორი]

”უნივერსიტეტების დეცენტრალიზაცია უნდა მოხდეს. უნდა გაიზარდოს მათი ავტონომიურობის ხარისხი. მე ზუსტად ვერ გეტყვით რა არის აქ უპირველესი. ვინმე მართლა უზღუდავს უსდ-ებს თავისუფალ მოქმედებას თუ თვითონ იზღუდავენ და უბრალოდ ტრადიციისამებრ იყურებიან განათლების სამინისტროსკენ და სხვა სტრუქტურებისკენ. უსდ-ებს მეტი თავისუფლება ექნება დასახოს თავისი სტრატეგიული მიზანი და მისკენ მიმავალი გზები. მაგალითად, განსაზღვროს თავისი  პრიორიტეტი. ეს ფორმლაურად განსაზღვრული გვაქვს, მაგრამ ამას უფრო თამამად ჩამოყალიბება და შესრულება ესაჭიროება”
[ჰუმანიტარულ მეცნიერებათა ფაკულტეტის სრული პროფესორი]

სირთულე ბევრია, ეს ახლავს სიახლეების, ინოვაციების შემოტანას, მაგალითად ერთი რაღაც რომ შემოდის, შეიძლება ეს არ იყოს დასრულებული და ეს ქმნის ხოლმე მერე პრობლემებს, პერმანენტულად ცვლიან და ცვლიან. ეს სამინისტროდან მოდის. მე მაგალითად 10-ზე მეტი სილაბუსი მაქვს, რომლის გამოცვლაც საკმაოდ ძნელია, ახალ ფორმაში გადატანა, დიზაინში წვრილმანი რაღაცეების ჩამატება პერმანენტულად. თან ეს ყველაფერი ძალიან მკაცრად აღიქმება.  ალბათ უფრო მსუბუქად უნდა ხდებოდეს”  
[სოციალურ და პოლიტიკურ  მეცნიერებათა ფაკულტეტის ასოცირებული  პროფესორი]
ქვეყნის უმაღლესი განათლების სფეროს ზოგადი შეფასებისას, როგორც უკვე აღინიშნა, პოზიტიურად შეფასდა უსდ-ების შეფასების კრიტერიუმების გამკაცრება და ავტორიზაციის პროცესის გამჭვირვალოება. მაგრამ, მეორეს მხრივ, კვლევის მონაწილეთა განცხადებით, რიგი უმაღლესი სასწავლებლებისთვის ლიცენზიის შეწვეტამ საკმაოდ მგრძნობიარე გვერდითი მოვლენები გამოიწვია იმ უსდ-ებისთვის, სადაც მოხდა ლიცენზია ჩამორთმეული უსდ-ების კონტიგენტის (აკადემიური პერსონალის, სტუდენტების) გადანაწილება. ეს პროცესი მტკინეულად შეეხოთ სახელმწიფო სტატუსის მქონე უსდ-ებს, რადგანაც მათ სტატუსიდან გამომდინარე ვალდებულება დაეკისრათ ამ კონტინგენტის მიერთბის. აღნიშნულმა პროცესმა კონკრეტული მიმართულებებით არასასრუველი გავლენა მოახდინა ამ უსდ-ებზე, მათ შორის თსუ-ზე:

· არაგეგმიურად გაიზარდა სტუდენტთა რაოდენობა და რთული გახდა ადამიანური და მატერიალური რესურსის გადანაწილება

· სტუდენტების შემოერთებული კონტიგენტი ხშირ შემთხვევაში ჩამორჩება არსებულ კონტიგენტს, რაც სირთულეებს იწვევს სწავლების პროცესში და უსდ-ს, მათ შორის თსუ-ს, ზოგად იმიჯზე უარყოფითად აისახება
”ბევრია, რაც ნაკლებად მომწონს ხოლმე და  მე ყოველთვის ღია ვარ იმ პრობლემების მიმართ, რომლებიც ჩვენ ამ მომენტისთვის გვაქვს. დიდი პრობლემები გვაქვს სტუდენტების ნაკადთან დაკავშირებით, მოგეხსენებათ ბოლო ერთი წლის და წლინახევრის განმავლობაში ბევრი უნივერსიტეტი დაიკეტა. ის უნივერსიტეტები რომლებსაც ჰქონდათ ანალოგიური ფაკულტეტები. აღმოჩნდა, რომ ისინი ავტორიზაციის სტანდარტებს არ აკმაყოფილებდნენ, რაც მათთვის საბოლოო ჯამში ამ ლიცენზიის გაუქმების საფუძველი და წინაპირობა გახდა. 2010 წელს ჩვენ შემოდგომის სემესტრიდან დაგვემატა „თბილისის ეკონომიკურ ურთიერთობათა სახელწმიფო უნივერსიტეტი“,  ჩვენს დაგვემატა 1000 სტუდენტი და თავისთავად ცხადია ეს როგორც მართვის თვალსაზრისით, ასევე ორგანიზაციის თვალსაზრისით გარკვეულ პრობლემებს და ბარიერებს ქმნის. არ შეიძლება მოემსახურო 3 000 სტუდენტს იმავე რაოდენობის ადმინისტრაციული პერსონალით.   მეორე თვითონ ხარისხსაც წევს დაბლა ცხადია.  იმიტომ, რომ მე სრული პასუხისმგებლობით მინდა განვაცხადო რომ  ჩვენი ფაკულტეტი არის ის საგანმანათლებლო ერთეული სადაც სწავლა რთულია, სადაც ყველაზე კარგი სტუდენტები სწავლობენ,   შესაბამისად იმათი სტუდენტების არევა ჩვენს სტუდენტებთან გამოიწვია გარკვეულ წილად ხარისხის დაწევა თვითონ სასწავლო პროცესში.  2010 წელს მოვახერხეთ ამ პრობლემის დაძლევა და ეხლა 2011 წლის შემოდგომის სემესტრში კიდევ გაუქმდა რამოდენიმე უნივერსიტეტი და მათ შორის იყო „თბილისის დავით აღმაშენებლის სახელმწიფო უნივერსიტეტი“, რომელმაც ვერ მოიპოვა ავტორიზაცია და შემოგვიერთეს. მართალია სახელმწიფომ თვალი არ უნდა დახუჭოს იმაზე, რომ ავტორიზაცია არ ეკუთვნის უნივერსიტეტს და მაინც მისცეს მის სტუდენტებს შანსი, მესმის, რომ ჩვენ სახელმწიფო უსდ ვართ და ამ თალსაზრისით, ვალდებულბები გვაქვს, მაგრამ ჩვენ ცაიტნოტში ვვარდებით და ძალიან რთულია, შემდეგ ამ პრობლემების დაძლევა.  

[თსუ-ს პროფესორი, ერთ-ერთი ფაკულტეტის დეკანი]

2.2. უმაღლესი განათლების სფეროს როლის შეფასება სახელმწიფოს, საზოგადოების ფორმირება-განვითარების პროცესში და სფეროსთან დაკავშირებული პრეფერენციები
უმაღლესი განათლების სფეროს როლის შეფასებისას სახელმწიფოს და საზოგადოების ფორმირების საკითხში, კვლევის ყველა მონაწილეს თითქმის იდენტური პოზიცია ჰქონდა. თსუ-ს გამოკითხული პროფესორ-მასწავლებლების განცხადებით, უმაღლესი განათლების სფეროში არსებული მდგომარეობა პირდაპირ პროპორციულად აისახება:

· ქვეყნის ეკონომიკიურ მდგომარეობაზე

· ქვეყნის ინტელექტუალური რესურსის დონეზე

· საზოგადოების თვითეგნებისა და და ეროვნულობის მახასიათებლებზე
კვლევის მონაწილეთა განცხადებით, უმაღლესი განათლების სფეროს განსაკუთრებული მნიშვნელობა ენიჭება ჩვენი ქვეყნისთვის დამახასიათებელი ობიექტური თვისებების და გარემოებების გათვალისწინებით. საქართველოს არ აქვს / ნაკლებად აქვს განსაკუთრებული ეროვნული სიმდიდრეები / საბადოები, რაც უზრუნველყოფდა ეკონომიკის სტაბილურობას, ამიტომაც კარგად და სწორად მომზადებული კვალიფიციური კადრები არის მთავარი და განმსაზღვრელი ფაქტორი ქვეყნის განვითარებისთვის.  

თსუ-ს აკადემიური პერსონალის მოსაზრებით, ძალიან მნიშვნელოვანია, რომ პროფესიულ დონეზე დაიწყოს შრომის ბაზრის და მისი მოთხოვნილებების კვლევა გრძელვადიან პერსპექტივაში. რადგანაც ფაქტიურად არ არსებობს შრომის ბაზრის რეალობიდან გამომიდინარე მოთხოვნები,  თუ სად არის დღესდღეობით ჭარბი და დეფიციტური კვალიფიკაციები და კომპეტენციები და გრძელვადიან პერსპექტივაში როგორ შეიძლება შეიცვალოს სურათი. რა ახალი საჭიროებები შეიძლება გაჩნდეს და ა.შ. შრომის ბაზრის სიღრმისეული კველვის და ადეკვატური სამომავლო გათვლების გარეშე ძალიან მაღალია რისკი იმისა, რომ ქცეყნის ეკონომიკას სერიოზული პრობლემები შეექმნას. კვლევის მონაწილეებს მაგალითად მოჰყავდათ ის ქვეყნები (საბერძნეთი, პორტუგალია, ესპანეთი), რომლებიც, ამ ეტაპზე, იმყოფებიან მძიმე კრიზისულ სიტუაციაში. 

”ქვეყნის ინტელექტუალური პოტენციალზე არის დაფუძნებული მისი ეკონომიკური პოტენციალი, მისი საერთაშორისო ურთიერთობებში წარდგენის პოტენციალი, ყველაფერი იწყება განათლებიდან, მითუმეტეს ჩვენ არ ვართ ქვეყანა რომელსაც აქვს ბუნებრივი რესურსები; ნავთობი, გაზი და ა.შ. ჩვენ ვართ პატარა ქვეყანა რომელმაც თანმედროვე ბაზარზე უნდა დაიკავოს ადგილი თავისი ინტელექტუალური პოტენციალით. სხვა შანსი ჩვენი ქვეყნის განვითარების არ არსებობს, შესაბამისად, ძალიან დიდი ინვესტიცია უნდა გავაკეთოთ განათლებაში და სახელმწიფომ უნდა გააკეთოს, პირველ რიგში, ძალიან დიდი ინვესტირება”
[თსუ-ს პროფესორი, ერთ-ერთი ფაკულტეტის დეკანი]

”რაც უფრო განათლებულია საზოგადოება, მით უფრო ადვილად სძლევს იგი იმ გამოწვევებს, რომელიც მის წინაშეა, შესაბამისად, ნებისმიერ შემთხვევაში განათლებული საზოგადოება ეს არის პოზიტიური მოვლენა. უმაღლესი განათლების სფეროში, რასაკვირველია, დიდი დისბალანსია და ყველა უმაღლესი სასწავლებელი არ არის იმ დონის, როგორიც უნდა იყოს. ეს ალბათ არის ის პრობლემა, რომელიც გადასაწყვეტია”
[თსუ-ს პროფესორი, ერთ-ერთი ფაკულტეტის დეკანი]

”ადრე იყო ყველას ექიმობა რომ უნდოდა და უფადან და კრასნოიარსკიდან მოყოლებული ტარტუმდე ყველა სამედიცინოზე რომ სწავლობდა, აღმოჩნდა, რომ იყო ძალიან ბევრი ექიმი და არ იყო სხვა დარგის სპეციალისტები, ასე რომ ძალიან ბევრიც არ ვარგა. უნდა იყოს გადანაწილება.  ეს უნდა იყოს რეალურად დარეგულიერებული ქვეყნის მოთხოვნებიდან გამომდინარე, ანუ სულ იურისტიც არ ვარგა, სულ ექიმიც არ ვარგა. დღეს ცხოვრება მოითხოვს გზებს, ჯანმრთელობას, სკოლას, ხელოვნებაში წინსვლას. ერთი კონკრეტულით რომ გადაქაჩავ, ის ქვეყანას წინ ვერ წასწევს. დღევანდელი კრიზისები იგივე საბერძნეთის ან პორტუგალიის ამის კონკრეტული მაგალითებია, ერთმა  მარტო საინფორმაციო ტექნოლოგიებზე ააწყო ყველაფერი და არ ეყო რესურსი, ანუ დივერსიფიკაცია სჭირდება განათლებასაც”
[ზუსტ და საბუნებისმეტყველო მეცნიერებათა ფაკულტეტის სრული პროფესორი]

”უმაღლესი განათლების გარეშე ქვეყანა პროგრესს ვერ განიცდის და ყოველთვის სასურველია, რომ შენს  საკუთარ კადრებს დაეყრდნო. რაც შეიძლება მეტი პატიოსანი, მეტი პროფესიონალი და მეტი პატრიოტი უნდა იყოს ქვეყანაში და უმაღლეს განათლებას ერთ–ერთი მნიშვნელოვანი ადგილი უკავია ამ სამი კრიტერიუმის დაკმაყოფილებისას”
[მედიცინის ფაკულტეტის სრული პროფესორი]

”ზოგჯერ გვეკითხებიან, რამდენად მოთხოვნადია თქვენი მიმართულებები ბაზარზე, ეს მაგალითად ევროპაში და ამერიკაში გარკვეულია, იქ იციან რამდენი უნდა იყოს სტუდენტების რაოდენობა დაახლოებით, იქ ბაზარი არსებობს და ბაზრის კვლევა არსებობს. ჩვენთან ჯერ ბაზარი არ არსებობს, უნდა სახელმწიფომ აწარმოოს კვლევა, რამდენი ადგილია, რომ მერე ჩვენ ვიკვლიოთ ბაზარი, ვის რამდენი სჭირდება, ეს არ ხდება, არ არსებობს ასეთი რამ საქართველოში.  მაგალითად გვჭირდება ჩვენ 1000 იურისტი ყოველ წელიწადს?ეს რას გამოიწვევს? თუ ჟურნალისტი უფრო გვჭირდება, თუ მათემატიკოსი? ჩემი აზრით, ჩვენ გვჭირდება გაცილებით მეტი პროფესიული განათლება, არა გვაყქვს ხელოსანი, ინჟინერი ანუ ამ მხრივ ბევრი რამ არის გასაკეთებელი”

[თსუ-ს პროფესორი, ერთ-ერთი ფაკულტეტის დეკანი]


კვლევის მონაწილე თსუ-ს პროფესორ - მასწავლებლები უმაღლესი განათლების სფეროს ნაკლოვანებების / დასახვეწ მხარეებზე საუბრის პარალელურად გამოთქვამდენენ საკუთარ შეხედულებებს, თუ რა უნდა გაკეთდეს სფეროში შემდგომი განვითარებისთვის. ჩაღრმავებული ინტერვიუების დროს გამოვლინდა ზოგადი პრეფერენციები სფეროს განვითარების მიმართულებასთან დაკავშირებით:  

· განათლების სფეროში სახელმწიფოს მხრიდან ინსევსტირების გაზრდა და ევროპულ მოდელზე ორიენტირება, სადაც უმაღლესი განათლების მიღების შანსი ყველა შესაბამისი სურვილის და უნარის მქონე ადამიანს აქვს

· მუდმივი ზრუნვა ავტორიზაციის სტანდარტების განვითარებაზე, რაც უსდ-ებს არ მისცემს მოდუნების საშუალებას, შედეგად მოხდება სამართლიანი ფილტრაცია, კონკურენციის გაზრდა და საბოლოოდ, სწავლის დონის ამაღლება ქვეყნის უდს-ებში

· უმაღლესი განათლების სფეროში სიახლეების და ცვლილებების გატარებისას მუდმივად უკუკავშირის შესაძლებლობა უსდ-ების მხრიდან
”ძალიან სისტემატურად და ფუნქციონალურად უნდა მივუდგეთ ამ საკითხს. პირველი და მე ამას გულახდილად და ღიად ვიტყვი,  რაც არ მომწონს და ბოლო დროს მოხდა არის ის, რომ თითქმის ყველა სახელმწიფო და საჯარო იურიდიული პირი, სახელმწიფო სასწავლო საგანმანათლებლო დასწესებულება გარდაიქმნა არაკომერციულ იურიდიულ პირად, იცით თქვენ რომ 1 იანვრამდე უნდა დასრულდეს ეს პროცესი, რაც იმას ნიშნავს, რომ „თბილისის სახელმწიფო უნივერსიტეტი“ აღარ იქნება საჯარო სამართლის იურიდიული პირი და იქნება კერძო სამართლის სუბიექტი. ეს ძალიან ბევრ პრობლემას წარმოშობს, როგორც მართვის თვალსაზრისით ასევე გარე ბაზარზე კონკურენტუნარიანობის თვალსაზრისით. სხვა კერძო სამართლის იურიდიულ პირებს რომლებიც მეწარმე სუბიექტები არიან და რომელთაც დივერსიფიცირებული აქვთ ეს მათი ურთიერთობა მე ვფიქრობ სახელმწიფოს უპირველესი საზრუნავი,  როგორც გითხარით, არის ის რომ სახელმწიფო დაწესებულებების, სახელმწიფო უნივერსიტეტების სახით სტიმული მისცეს დააფინანსოს განათლება. ამ ფუნქციაზე ხელის აღება სახელმწიფოს მხრიდან ცოტა არალოგიკურია.  ჩვენ ვიყურებით ამერიკისკენ, სადაც ცოტა სხვანაირი სიტუაციაა, იქ სახელმწიფო უნივერსიტეტებს ნაკლები როლი ენიჭებათ, ეს მათი ტრადიციით არის გამოწვეული და იმ კულტურული მდგომარეობით რაც ამ ქვეყანაში არსებობდა. ჩვენ ევროპის ნაწილი ვიყავით ყოველთვის და სხვა პრინციპი არის იქ დამახასიათებელი. ჩემი აზრით ჩვენთვის გერმანული უმაღლესი საგანმანათლებლო მოდელი არის ყველაზე უფრო მისაღები თავისი უნივერსიტეტებით. ამერიკაში ერთეულებისთვის არის კარგი განათლება ხელმისაწვდომი მხოლოდ მაშინ როდესაც ისეთი სოციალური სამართლის სტატუსის მქონე ქვეყნებისთვის როგორიც არის  ავსტრია, შვეიცარია, გერმანია განათლება ნებისმიერი სოციალურად მდიდარი, საშუალო თუ გაჭირვებულისთვის ხელმისაწვდომია.

 [თსუ-ს პროფესორი, ერთ-ერთი ფაკულტეტის დეკანი]

”მე ვფიქრობ, უნდა დაიდოს რეალისტური სტანდარტები სააკრედიტაციო, მეორეს მხრივ არავითარ შემთხვევაში არ შეიძლება თამასის დაწევა, რადგან თამასის დაწევა ნიშნავს იმას, რომ ჩვენ  ვურიგდებით არსებულ სიტუაციას და არ გვინდა  გავიხედოთ პროგრესისკენ. შესაბამისად, ეს ისეთი პროცესია, რომ ძალიან მაღალი თამასის დადება რთულია, ვიანიდან ეს გამოიწვევს დისბალანსს, ბევრი დაწესებულება ვერ გადალახავს ბარიერს და მეორე მხრივ, ძალიან დაბალი თამასის შემთხვევაში ბევრი უმაღლესი დაწესებულება გადალახავს, ამიტომ ბალანსის შენარჩუნება ძალიან მნიშვნელოვანია ჩემის აზრით”
[თსუ-ს პროფესორი, ერთ-ერთი ფაკულტეტის დეკანი]

”მიმაჩნია, რომ განათლებაში უფრო მეტი ფული უნდა დაიხარჯოს სახელმწიფოს მხრიდანაც. გერმანიაში მაგალითად უფასოა სწავლება ზოგიერთი მხარის გარდა, ამხელა ქვეყნებში სახელმწიფო უნივერსიტეტებში სწავლა უფასოა, ჩემი დიდი იმედია, რომ საქართველოშიც ეს სიტუაცია შეიცვლება სასიკეთოდ. დღევანდელი ბიუჯეტი,, რომელიც განათლებაზე მიდის, არის ცოტა. ქვეყანაში ეს უნდა გაორმაგდეს, უნდა გაკონტროლდეს, და კონტროლდება კიდეც, რაც მისასალმებელია, და კორუფცია ნამდვილად არ არის”
[თსუ-ს პროფესორი, ერთ-ერთი ფაკულტეტის დეკანი]

”ყველა სფეროში მე მიმაჩნია,  უკუკავშირის არსებობა  ძალიან მნიშვნელოვანია, ”ფიდბექ”-ი რასაც ქვია. ანუ რაც ხდება ადგილზე, ეს უნდა მიუვიდეს იმას, ვინც გადაწყვეტილებას იღებს. იმიტომ, რომ სხვანაირად ჩვენ ადეკვატურ გადაწყვეტილებებს ვერ მივიღებთ და მათ ყოველთვის კორექტირება დასჭირდება. ეს არის ელემენტარული მენეჯმენტში, რომ ის პრინციპი, რომელიც ამართლებ,ს უნდა დატოვო,  და რომელიც არ ამართლებს, უნდა შეცვალო. და ცვლილებები ხელაღებით არ შეიძლება, ემპირიულად უნდა გამოიკვლიო, რა მუშაობს და რა არა”
[თსუ-ს პროფესორი, ერთ-ერთი ფაკულტეტის დეკანი]

2.3. თსუ-ს მიმართ არსებული დამოკიდებულებები, შეფასებები და პრეფერენციები
2.3.1. თსუ: ემოციური დამოკიდებულებები და აღქმული იმიჯი

თბილისის სახელმწიფო უნიერსიტეტთან დაკავშირებული სპონტანური ემოციები მხოლოდ დადებითი ხასიათისაა. კვლევის მონაწილე თსუ-ს პროფესორ მასწავლებლებისთვის თბილისის სახელმწიფო უნივერსიტეტი ძალზედ ღირებული და მნიშვნელოვანი უნივერსიტეტია, როგორც ზოგადად ქვეყნის დონეზე, ასევე პიროვნულად მათთვის, როგორც თსუ-ს ნაწილებისთვის. 

”პირველი აზრი, რომელიც მომდის, ეს არის პირველი ქართული, პირველი კავკასიური უნივერსიტეტი, რომელმაც ძალიან დიდი როლი ითამაშა ძალიან ბევრ პროცესში, პირველ რიგში საზოგადოებრივი აზრის განვითარებაში. ალბათ ყველანაირი პროგრესული იდეა ნებისმიერ სფეროში იბადებოდა უნივერსიტეტში, მის ლაბორატორიაში, აუდიტორიაში და ა.შ. შესაბამისად, პირველივე იდეა, რომელიც იბადება, ეს არის რომ ესაა უნივერსიტეტი, ესაა გამორჩეული საგანმანათლებლო დაწესებულება, რომელსაც უდიდესი როლი აქვს ნათამაშები საქართველოს ისტორიის ახალ ეტაპზე”
[თსუ-ს პროფესორი, ერთ-ერთი ფაკულტეტის დეკანი]
”განცდა არ არის, ამიტომაც პასუხის გაცემა მიჭირს, ეს მთელი ჩემი ცხოვრება არის, 1961 წელს გავხდი სტუდენტი და მას შემდეგ მისი კედლები არ მიმიტოვებია, ასე რომ ჩემმა ახალგაზრდობამ და შემდეგ მთელმა ჩემმა შეგნებულმა შრომითი ურთიერთობის პერიოდმა უნივერსიტეტში გაიარა და მე ის ვერასდროს ვერანაირ თანამდებობაზე ვერ გავცვალე. უნივერსიტეტი ჩემი სიცოცხლეა. სხვა დატვირთვაა. ჩემთვის საქართველოს ემბლემაა უნივერსიტეტი”
[თსუ-ს პროფესორი, ერთ-ერთი ფაკულტეტის დეკანი]

”სკოლის დამთავრების შემდეგ უნივერსიტეტში ვარ, დროის უმეტეს ნაწილს აქ ვატარებ, წინა წლებში, როცა ყველაფერი დასალაგებელი იყო და ეხლა კიდევ ბევრი კითხვის ნიშანია დარჩენილი, მე სულ აქ ვარ, გული მტკივა, როდესაც ვხედავ, რომ ვიღაცას ხელაღებით შეუძლია თქვას უნივერსიტეტზე ცუდი, ასევე გული მტკივა რომ ადამიანებისათვის ეს არის მეორადი სამსახური, ეს ძალიან საწყენია. თუ პროფესორს არ ექნა იმის შეგრძნება, რომ ეს მისია და უყვარს, ვერ ასწავლის, შინაგანად უნდა იგრძნო თავი უნივერსიტეტელად”
[თსუ-ს პროფესორი, ერთ-ერთი ფაკულტეტის დეკანი]

”ჩემთვის ყველაფერია. ჩემი მეორე ოჯახია. ჩაბარების მერე სულ აქ ვარ. უნივერსიტეტი ჩემთვის მხოლოდ სამსახური არ არის. უნივერსიტეტის გარეშე ცხოვრება ვერ წარმომიდგენია”
[იურიდიული ფაკულტეტის ასისტენტ პროფესორი]

თბილისის სახელმწიფო უნივერსიტეტი პირველი ქართული და კავკასიური უნივერსიტეტია, რომელსაც დღემდე აქვს ქვეყანაში ეროვნული ფასეულობების მთავარი გადამცემის და ცოდნის ყველაზე დიდი ტრადიციების მქონე უნივერსიტეტის იმიჯი. 

”დედა უნივერსიტეტია, დიდი ტრადიციები აქვს, ეს ტრადიციები არ შეიძლება მხოლოდ შენობაზე ითქვას, ამ ტრადიციებს ადამიანები ქმნიან, ასე ჩამოაყალიბა ქართველმა ერმა, ერისკაცები ამიტომ იღწვოდნენ, რომ უნივერსიტეტი ყოფილიყო საქართველოში და ცოტა შრომის ფასად არ მიუღწევიათ ეს, შემდეგმა თაობებმაც თავიანთი უანგარო შრომით, თავიანთი მცდელობით ყველაფერი გააკეთეს იმისათვის, რომ უნივერსიტეტი მართლა საჩვენებელი უნივერსიტეტი  ყოფილყო. ერთ მაგალითს ვიტყვი, რომ უნივერსიტეტმა არა მარტო საქართველოს, მთელ მსოფლიოს უკვე ჩამოყალიბებული სკოლები მისცა მათემატიკის, ფიზიოლოგიის, ფსიქოლოგიის, ფიზიკის და ა.შ. ეს ხომ ერთ დღეში არ ხდება, დღესაც ხომ საზღვარგარეთ ევროპაში ჩვენი ფიზიკოსები ასე წარმატებით მოღვაწეობენ და არა ერთი და ორი, არამედ 17 და 27 ეს ხომ შემთხვევითი არაა”
[თსუ-ს პროფესორი, ერთ-ერთი ფაკულტეტის დეკანი]

საინტერესო პორტრეტი შეიქმნა პერსონიფიცირებული თსუ-ს მიხედვით. ადამიანად გადაქცეული თსუ კეთილი, ჭარმაგი, მცოდნე, ტრადიციული, მასშტაბური, ძლიერი, კეთილი, პროფესიონალი, ასაკოვანი, მაგრამ არა მოხუცი ადამიანია, რომელსაც ძალიან უყვარს ადამიანები, ზრუნავს მომავალ თაობაზე და ცდილობს ცოდნა გადასცეს მათ. თუმცა საგულისხმოა, რომ თსუ-ს პერსონიფიკაციისას გამოვლინდა ხასიათის ისეთი თვისებებიც, რაც კვლევის მონაწილეებს ნაკლებად მოსწონთ: დაბნეული, ადრე დამძიმებული იყო,  სჭირდება გარდაქმნები, უფრო მეტად უნდა ინტეგრირდეს დანარჩენ სამყაროსთან. აღნიშნული თვისებები გაადამიანურებული თსუ-სი იმის მანიშნებელია, რომ საკვლევი სეგმენტისთვის თსუ-ს უფრო მეტი აქტიურობა სჭირდება და მეტი ადაპტირება და ინტეგრაცია თანამედროვე მოთხოვნებთან და რეალობასთან. ასევე გაკეთდა მინიშნება იმაზე, რომ თსუ-ს დიდი ორგანიზმია (მასშტაბური, მონსტრი, მასიური) და რთულია მისი მართვა /კოორდინაცია, მაგრამ მას აქვს პოტენციალი და უნდა განვითარდეს აუცილებლად. 

რაციონალური მსჯელობების დონეზე კვლევის მონაწილეების აღქმაში თსუ-ს თითქმის იდენტური საიმიჯო მახასიათებლები აქს, რაც პროექციული ტექნიკის (პერსონიფიკაციის) დროს იდენტიფიცირდა:

· პრესტიჟული, სასურველი, სტაბილური - როგორც პირველი ქართული სასწავლებელი და ყველაზე დიდი ტრადიციების მქონე

· ყველაზე მრავალფეროვანი სასწავლო პროგრამების თვალსაზრისით და ყველაზე მასშტაბური 

· ყველაზე მოთხონადი - ყველაზე მაღალი კონკურსია ერთ ადგილზე სწავლების სამივე საფეხურზე

· ხელმისაწვდომი და ყველაზე ოპტიმალური ვარიანტი სწავლების საფასურის და დონის თვალსაზრისით

”მე ვფიქრობ, უნივერსიტეტი ძალიან პრესტიჟულია, გამორჩეული სასწავლო დაწესებულება იყო ყოველთვის და არა მხოლოდ ის დაწესებულება, რომელიც დიპლომს აძლევს კურსდამთავრებულს, და არ მხოლოდ ის დაწესებულება, რომლიც მხოლოდ ცოდნას აძლევს, უნივერსიტეტის კურსდამთავრებული გარკვეულ ელიტურობასაც გულისხმობდა. მერე მეორე, ის მიმართულებები, რაც უნივერსიტეტში არის, ის ფაკულტეტები და ის მიმართულებები, რომელზეც დიდი რაოდენობით აბარებენ, იმითაც არის მიმზიდველი, რომ პროგრამა საინტერესოა, პედაგოგები საინტერესოა და ა.შ. მე ვფიქრობ, ეს ორი ფაქტორი, ტრადიციულობის განცდა უნივერსიტეტელობისა და  საინტერესო პროგრამები იძლევა საფუძველს იმისა, რომ სტუდენტი აქ მოვიდეს. იმიტომ, რომ ტრადიციულად ყველაზე კარგი სტუდენტი,  ყველაზე წარჩინებული და ყველაზე კარგი შედეგების მქონე ერთიანი ეროვნული გამოცდების ბოლო წლების სტატისტიკით, მოდის თბილისის სახელმწიფო უნივერსიტეტზე”
 [თსუ-ს პროფესორი, ერთ-ერთი ფაკულტეტის დეკანი]

”თსუ არის ბრენდი, კარგი პროექცია და კარგი პროფესურა ჰყავს. თსუ–ში სწავლა  სხვა კომერციულ დაწესებულებებთან შედარებით იაფია და აუცილებლად აქვთ ამის მოლოდინი როცა მოდიან, რომ რაღაც კონკრეტულ თანხას იხდიან და მეტის გადახდა არ უნდათ, არის კიდევ ის ფაქტორიც, რომ ჯერ–ჯერობით წამყვან თანამდებობებზე საჯარო სამსახურებში უნივერსიტეტის კურსდამთავრებულები არიან”

 [თსუ-ს პროფესორი, ერთ-ერთი ფაკულტეტის დეკანი]

თსუ-ს საიმიჯო მახასიათებლებში ასევე პოზიტიური კუთხით პოზიციონირდება ძლიერი, კვალიფიციური აკადემიური პერსონალი, თუმცა, ცალკეულ შემთხვევებში, კვლევის მონაწილეებმა გააკეთეს მინიშნება, რომ ყველა ლექტორი ერთნაირი პასუხისმგებლობით არ უდგება მასზე დაკისრებულ მოვალეობას. ასევე გული წყდებათ იმ ფაქტების გამო, რომ საკმაოდ დიდი სიხშირით ხდება კვალიფიციური ძლიერი კადრების გადინება სხვა უსდ-ებში, რადგანაც იქ უკეთეს პირობებს სთავაზობენ მათ. 

”ყველა პროფესორი ერთნაირად არ იხარჯება სტუდენტებისათვის”
 [თსუ-ს პროფესორი, ერთ-ერთი ფაკულტეტის დეკანი]

კვლევის მონაწილეებთან საუბრისას გამოვლინდა, რომ თსუ-ს, ამ ეტაპზე, ესაჭიროება ისეთ საიმიჯო მახასიათებლებზე ზრუნვა, როგორიცაა მოქნილი, თანამედროვე, სიახლეებზე და შრომის ბაზრის მოთხოვნებზე ორიენტირებული, კვლევაზე ორიენტირებული კომუნიკაბელური / კარგად გაფიარებული, როგორც უნივერსიტეტის შიგნით, ასევე მის გარეთ, საზოგადოების ყველა სეგმენტში. 

”ცვლილებები ყოველთვის საჭიროა და თუ ეს არ ხდება, რაღაცნაირად ძველდება ყველაფერი. ერთ–ერთი პრიორიტეტი, ჩემი აზრით, უნდა იყოს მაქსიმალურად დიდი ინტერნაციონალიზაცია, ანუ ბევრი პროგრამა ერთად, აქტიური გაცვლითი პროექტები, უფრო მეტი ყურადღება უნდა მიექცეს კვლევას, ვფიქრობ, რომ უნივერსიტეტი უნდა იყოს კვლევითი დაწესებულება, ეს არაა მარტო აკადემიური დაწესებულება. ეს მიმართულებები თუ უფრო მეტად განვითარდება, ვფიქრობ, ეს იქნება გარკვეულწილად პროგრესის ინდიკატორი, პროგრესის მაჩვენებელი”
 [თსუ-ს პროფესორი, ერთ-ერთი ფაკულტეტის დეკანი]

”ფიარი  არის ყველაზე დიდი რამე, რაც ჩვენს უნივერსიტეტს აკლია,  ჩვენს ვებ –გვერდს რომ დააკვირდეთ იქიდან მიხვდებით რაშიც არის საქმე. ჩვენი ვებ–გვერდი არის განცხადებების დაფა, ადრე სტენდი რომ იყო - ტარდება ესა და ის, რეალურად ამის იქით არ მიდის. ჩვენს უნივერსიტეტს აკლია კარგი პიარი, გააზრებული პიარი აკლია, მიზანმიმართული,  ცოტა შორს მიმავალი, სტრატეგიულად გათვლილი რა გვინდა, რა რაში უნდა გამოიხატებოდეს, ეს მისია როგორ უნდა იყოს რეალიზებული და მერე ყველა დეტალის დონეზე უნდა იყოს გააზრებული და გათვლილი დაწყებული კალმებით, რომელსაც უნივერსიტეტის ემბლემა აქვს, დამთავრებული ყველაფრით, რასაც უნივერსიტეტი შეიძლება წარმოადგენდეს.  ამ მხრივ “ილიას უნივერსიტეტი“ ჯავახიშვილს ნამდვილად ჯობნის”

 [თსუ-ს პროფესორი, ერთ-ერთი ფაკულტეტის დეკანი]

”უფრო მეტად განვითარებული, უფრო მეტად ინტეგრირებული უცხოეთის უმაღლეს სასწავლებლებთან. უფრო მეტად კომუნიკაბელური”

[იურიდიული ფაკულტეტის ასისტენტ პროფესორი]

აღსანიშნავია, რომ თსუ მისი პროფესორ-მასწავლებლებისთვის, ამ ეტაპზე, კვლავ ლიდერი უმაღლესი სასწავლო დაწესებულებაა ქვეყნის მასშტაბით, რაც უმთავრესად მისი ტრადიციებით, მასშტაბურობით და დაგროვილი გამოცდილებით მოპოვებული პრესტიჟულობით არის განპირობებული, თუმცა თანამედროვე რეალობა მიუთითებს, რომ ძალიან რთულია ლიდერის პოზიციის შენარჩუნება და თსუ-ს ძალიან დიდი ძალისხმევა დასჭირდება, რომ შეინარჩუნოს ეს ადგილი. 

”ყოველ დღე უნდა იზრუნოს იმისთვის, რომ ეს პოზიცია შეინარჩუნოს, ყოველ წვრილმანზე, ყოველ ცისმარ დღეს დღიდან საღამომდე, რადგან შენ თუ არ გააკეთებ არაფერს სხვები გააკეთებენ, შენ დარჩები უკან და ის წავა წინ”

 [თსუ-ს პროფესორი, ერთ-ერთი ფაკულტეტის დეკანი]

”მუდმივი ზრუნვა შიდა იმიჯზე. რას ამბობს სტუდენტი იმ სასწავლებელზე სადაც სწავლობს, ქმნის გარკვეულ იმიჯს საზოგადოებაში. სტუდენტები ფაქტიურად ჩვენი მარკეტინგული აგენტები არიან. ისინი თუ იტყვიან, რომ მათ მოსწონთ სწავლა და ის პროცესი რაც  უნივერსიტეტში ხდება, შეიძლება სხვა მეტი არაფერი არც დასჭირდეს უნივერსიტეტს”
[ეკონომიკისა და ბიზნესის ფაკულტეტის ასისტენტ პროფესორი]

პროფესორ-მასწავლებლებთან საუბრისას გამოვლინდა კიდევ ერთი საინტერესო ინსაიტი. თსუ-ს იმიჯზე საუბრისას კვლევის მონაწილეებს რაციონალურ დონეზე უჭირდათ, თსუ-ზე როგორც მთლიან ორგანიზმზე საუბარი და მას უმთავრესად იმ ფაკულტეტის დონეზე განიხილავდნენ, რომლის წარმომადგენლებიც თავად არიან. აღნიშნული გარემოება კიდევ ერთხელ ხაზს უსვამს თსუ-ს ობიექტურად განპირობებულ მასშტაბურობაზე და მიუთითებს თსუ-ს, როგორც ერთი ბრენდის / კოორდინირებული ორგანიზმად პოზიციონირების საჭიროებაზე.
რაც შეეხება, თსუ-ს დიპლომს და მის ღირებულებას საზოგადოებაში, შრომის ბაზარზე კვლევის მონაწილეებს განსხვავებული მოსაზრება ჰქონდათ. გამოკითხული პროფესორ-მასწავლებლების ნაწილი თვლის, რომ თსუ-ს დიპლომი დღემდე ძალიან ღირებულ დოკუმენტად ითვლება და შრომის ბაზარზე მხოლოდ დასავლური ქვეყნების უსდ-ების დიპლომები უწევს კონკურენციას. ხოლო მეორე ნაწილისთვის, თსუ-ს დიპლომი არ განიხილება, როგორც კონკრეტული ბრენდის დიპლომი შრომის ბაზრის მიერ და მხოლოდ იმ სპეციალობებში / მიმართულებებში აქვს მაღალი შეფასება, რომელიც ტრადიციულად ძლიერი იყო თსუ-ში (მაგ. იურისტის დიპლომი, ფილოლოგის დიპლომი და ა.შ.). ისეთ მიმართულებებში კი როგორიცაა ბიზნესის მართვა, ფინანსები, უცხო ენები, ჟურნალისტიკა საკმაოდ ძლიერ კონკურენციას უწევს და ხშირად უფრო მეტად არის აღიარებული ქვეყანაში არსებული კერძო უსდ-ების კურსდამთავრებულთა დიპლომები (თავისუფალი უნივერსიტეტი, კავკასიის ბიზნეს სკოლა, ჯიპა, რობაქიძის სახელობის უნივერსიტეტი, საქართელოს უნივერსიტეტი)

”მე ვფიქრობ, რომ ზუსტ და საბუნებისმეტყველო დარგებში, იურიდიულ მეცნიერებებში უნივერსიტეტის დიპლომი ღირებულია იმიტომ, რომ უნივერსიტეტი ყოველთვის იყო ამ დარგების ერთ–ერთი მესვეური”
[თსუ-ს პროფესორი, ერთ-ერთი ფაკულტეტის დეკანი]

”გააჩნია სპეციალობებს, თუ ჰუმანიტარის მიღება უნდა ვინმეს სამსახურში, ჯავახიშვილის უნივერსიტეტის ჰუმანიტარული ფაკულტეტის კურს დამთავრებულის წინ არავინ არ დგას. ის რომ სხვა სასწავლებლის ჰუმანიტარული ფაკულტეტის კურს დამთავრებული ჯობდეს, ამას ვერავინ ვერ იტყვის იმიტომ, რომ მე არ ვიცი ესეთი მაგალითები.  კიდევ რამდენიმე ფაკულტეტს, მაგალითად იურიდიულს დავასახელებდი რომლის კურს დამთავრებულიც ყოველთვის პირველ ადგილზეა”
[თსუ-ს პროფესორი, ერთ-ერთი ფაკულტეტის დეკანი]

”გულახდილად შემიძლია გითხრათ, რომ შეიძლება კითხვები გაუჩნდეს ზოგიერთ შემთხვევაში, ზოგადად ჯავახიშვილის დიპლომი არ არსებობს, არსებობს რომელიღაც ფაკულტეტის დიპლომი, იმის მიხედვით შეიძლება განსხვავებული მოსაზრება ქონდეს, რადგანაც ერთიანად ყველაფერში წარმატებული იმიჯი ძალიან რთულია, რომ გქონდეს”

[თსუ-ს პროფესორი, ერთ-ერთი ფაკულტეტის დეკანი]
თსუ-ს მომავლის შეფასებისას კი კვლევის მონაწილეები ძირითადად ორი მიმართულებით აკეთებდნენ აქცენტს. თსუ-ს პოზიტიური იმიჯისთვის სამომალოდ ძალზედ მნიშვნელოვანია, რომ ის გახდეს მსოფლიო მნიშნელობის უნივერსიტეტი და მოხვდეს მსოფლიო უნიერსიტეტების რეიტინგში, რადგანაც მას ამისთვის აქვს საკმაოდ კარგი წარსული, ტრადიციები და რესურსი, რომელსაც გამოყენება ესაჭიროება. და ასევე მნიშნელოვანია, რომ თსუ-მ კვლავ შეინარჩუნოს ქვეყნის შიგნით დედა უნივერსიტეტის სტატუსი, კიდევ უფრო განავითაროს სკოლები, რომლებიც ტრადიციურლად ძლიერი იყო და მინიმუმამდე დაიყვანოს მისი პოლიტიზირების მცდელობა. 

”მიუხედავად იმისა, რომ მსოფლიო საგანმანათლებლო სივრცეში ჯავახიშვილის უნივერსიტეტი ფაქტიურად უკვე არის ჩაწერილი, მე მინდა, რომ ის მოიხსენიებოდეს იმ წარატებულ უნივერსიტეტებს შორის, რომელიც მთელ მსოფლიოში არსებობს იმ დადგენილი რეიტინგით, 150–200 სარეიტინგო დონეზე მაინც”
 [თსუ-ს პროფესორი, ერთ-ერთი ფაკულტეტის დეკანი]

”მე მგონია, რომ ის არჩეული კურსი გააგრძელოს და იაროს მხოლოდ და მხოლოდ წინ, აამაღლოს ხარისხი, გაამკაცროს ხარისხის მონიტორინგი” 

[თსუ-ს პროფესორი, ერთ-ერთი ფაკულტეტის დეკანი]


”მისი ტრადიციულობა მისი პრიორიტეტია.   ტრადიციის შენარჩუნება არ ნიშნავს წარსულში დარჩენას და მხოლოდ და მხოლოდ იმის გაკეთებას რასაც 20 ან 30 წლის წინათ აკეთებდნენ, მაგრამ ამ ხაზის დაკარგვა უნივერსიტეტისთვის რომ ის იყო პირველი უნივერსიტეტი საქართველოში, რომ ის იყო ის უნივერსიტეტი, რომელშიც  საფუძველი ჩაეყარა ქართულ უმაღლეს განათლებას და ძალიან ბევრ სამეცნიერო სკოლას არაფრით არ შეიძლება.  ეს უნდა იყოს ის ქვაკუთხედი, რომელზედაც რაღაც გაშენდება და მათ შორის უნდა იყოს გარკვეული საზომი, რომ ასეთი წარსულის მქონეს შენ არ გეკადრება, არ შეგფერის ერთ–ერთი რიგითი იყო, იმიტომ რომ სათავეებთან იდექი და მე აქ მხოლოდ იმას არ ვგულისხმობ რომ ქრონოლოგიურად იყო პირველი, მართლა ალმა–მატერი იყო ეს უნივერსიტეტი.  არაფრით არ შეიძლება ჩამორჩენა, მარტო ტრადიციაში ცხოვრება და თუნდაც დღევანდელობით ცხოვრება არ შეიძლება, დღევანდელი დღით უნდა იცოცხლო ოღონდ მომავლისკენ მზერით და ხედვით და ეს ამ უნივერსიტეტს ყოველთვის ქონდა და ასე უნდა გააგრძელოს”  
[თსუ-ს პროფესორი, ერთ-ერთი ფაკულტეტის დეკანი]

2.3.2. პროფესორ-მასწავლებლების შეფასება: თსუ-ს აღქმული ძლიერი და სუსტი მხარეები

თსუ-ს შეფასება კვლევაში მონაწილე პროფესორ-მასწავლებლების მიერ ძირითადად ხდებოდა 3 მიმართულებით:

· თსუ, როგორც უმაღლესი სასწავლო დაწესებულება

· თსუ, როგორც კვლევითი ინსტიტუტი

· თსუ, როგორც დამსაქმებელი

ცხადია,  შეფასებების დროს ხდებოდა ამ მიმართულებების ურთიერთკვეთა, მაგრამ ძირითადი შეფასებები მაინც ამ ჭრილში კეთდებოდა და წარმოდგენილ ანგარიშშიც აღნიშნულ ფორმატში იქნება გაანალიზირებული.

თსუ - უმაღლესი სასწავლო დაწესებულება

თსუ-ს, როგორც უმაღლესი სასწავლო დაწესებულების შეფასებისას პროფესორ- მასწავლებლები უმთავრესად შეფასებებს საკუთარი ფაკულტეტების მაგალითზე აკეთებდნენ და შემდეგ ამ ყველაფერს ანზოგადებდნენ თსუ-ში არსებულ საერთო რეალობასთან.

ინტერვიუების გზით მოპოვებული მასალებიდან ირკვევა, რომ თსუ-ს, როგორც სასწავლო დაწესებულების ძლიერ მხარედ მის პროფესორ-მასწავლებლებს მიაჩნიათ:

· მრავალფეროვანი სასწავლო პროგრამები სწავლების სამივე დონეზე

· სიღრმისეული ცოდნის გადაცემა სტუდენტისთვის

· სასწავლო სილაბუსების არსებულ სტანდარტებთან შესაბამისად შემუშავება და სასწავლო პროცესის სილაბუსთან შესაბამისობის მუდმივი მონიტორინგი

· ორიენტირება თანამედროვე სწავლების მეთოდებზე (ელექტრონული სწავლება, აქცენტირება ვიზუალურ მასალაზე, ინტერაქციული სალექციო პროცესი) და მუდმივი ძიება დასალურ უნივერსიტეტბთან აკადემიური კონტაქტების / გაცვლითი პროგრამების განხორციელების მიმართულებით

· კვალიფიცური აკადემიური პერსონალი

”ჩვენი რესურსები პირველ რიგში, ეს არის ჩვენი პროფესურა, ეს არის პროფესურა, რომელიც მარტო პედაგოგი კი არ არის, არამედ მკვლევარი, რომელიც თავის ინტელექტს, თავის გამოცდილებას გადასცემს ახალგაზრდა თაობას, ანუ პირველ რიგში მგონია რო ეს მაინც არის ჩვენი ადამიანური რესურსები”
[თსუ-ს პროფესორი, ერთ-ერთი ფაკულტეტის დეკანი]
”უნივერსიტეტში ეს არის შენარჩუნებული, ტექნიკუმის ან ტექნიკური განათლების დონეზე კი არ ხდება სწავლა, არამედ ფუნდამენტურად ხდება სწავლა, უნივერსიტეტს აქვს გამოკვეთილი აკადემიურობა”

[სოციალურ და პოლიტიკურ მეცნიერებათა ასოცირებული პროფესორი]

”გაცვლითი პროგრამები ჩვენი პრიორიტეტია, ჩვენ დასავლეთის რამოდენიმე წამყვან კლინიკასთან გვაქვს ხელშეკრულება და ყოველ ზაფხულს ჩვენი სტუდენტების გაცვლას ვახორციელებთ გერმანიის საუკეთესო კლინიკებში. რა თქმა უნდა, ეს ის მასშტაბი არ არის, რაც სასურველია, რომ იყოს, მაგრამ დასაწყისში, მე ვფიქრობ, კარგია, დაახლოებით თვენახევრიანი პრაქტიკა არის გერმანიის საუკეთესო კლინიკებში”
[მედიცინის ფაკულტეტის სრული პროფესორი]

”რაც მომწონს და რაც შემოვიდა, ეს არის ელექტრონული სწავლების სისტემა ძალიან ბევრ მიმართულებაზე. არის სპეციალური ვებგვერდი, სადაც იდება ლექციათა კონსპექტები, სტუდენტებთან კომუნიკაცია, დავალებები. მე ჩემს სტუდენტებს ქაღალდზე დავალებას არ ვაძლევ, ვუდებ ლექციათა კურსის ვებგვერდზე. ზოგიერთმა ლექტორმა დაიწყო აუდიო ჩანაწერის გაკეთება. ამ მხრივ ძალიან ბევრი ელექტრონული რესურსი შეიქმნა. ადრე პროფესორს შეიძლება ეთქვა, რომ არსებობს წიგნები და სტუდენტმა წაიკითხოს, ეხლა უკვე ხვდებ,ა რომ ცხოვრებამ მოიტანა ის, რომ სასწავლო მასალით უნდა უზუნველყო სტუდენტი და ეს ძალიან კარგია”
[თსუ-ს პროფესორი, ერთ-ერთი ფაკულტეტის დეკანი]

”მე ვფიქრობ რომ ხდება სასწავლო პროგრამების მაქსიმალურად დახვეწა და მათი დაახლოვება ბოლოონიის პროცესში ჩარათულ უნივერსიტეტებთან და ეს ძალიან დიდ  წინგადადგმულ ნაბიჯად უნდა ჩაითვალოს”
[მედიცინის ფაკულტეტის სრული პროფესორი]

”ძალიან ბევრია ისეთი პროგრამა, რომელზე ოცნებაც არ შეიძლებოდა 10 წლის წინ, საბაკალავროშიც და განსაკუთრებით სამაგისტრო პროგრამებს ვგულისხმობ, არის ძალიან საინტერესო საერთაშორისო სამაგისტრო პროგრამები ერთად რომ კეთდება, ჩვენ ჩავერთეთ საერთაშორისო სივრცეში, არა ვართ კუნძული, რომელიც მოწყვეტილია სამყაროს”
[თსუ-ს პროფესორი, ერთ-ერთი ფაკულტეტის დეკანი]

”ჩვენთან ყოველდღე ჩამოდიან უცხოელები, პროფესორები, ძალიან მაღალი რანგის, ნობელის პრემიის ლაურეატიც იყო ამას წინათ. ჩვენი უნივერსიტეტი თანდათანობით ხდება ევროპული საგანმანთლებლო სივრცის მართლა სრულუფლებიანი წევრი, უბრალოდ დონითაც უდნა გავხდეთ წევრი.  ცვლილებები არის შიგნით ჩასატარებელი, დაფინანსების წესები ბევრად უფრო ლიბერალურია იქ, ბევრად მეტი  საშუალება აქვს პროფესორს და ავტონომიის მეტი ხარისხი”
[თსუ-ს პროფესორი, ერთ-ერთი ფაკულტეტის დეკანი]

ძლიერი მხარეების პარალელურად გამოიკვეთა ის სუსტი / დასახვეწი მხარეებიც, რომელიც თსუ-ს, როგორც სასწავლო დაწესებულებას ახასიათებს ამ ეტაპზე. აღსამიშნავია, რომ სუსტ მხარეებზე საუბრისას კვლევის მონაწილენი აქცენტს აკეთებდნენ იმ გარემოებაზე, რომ რეფორმის პროცესი აპრიორი გულისხმოს იდენტიფიცირებული სირთულეების ობიექტურად არსებობას, რაც შესაბამისი ნების არსებობის და მონდომების შემთხვევაში აუცილებლად გამოსწორებადია. 

· თსუ-ს ინფრასტრუქტურის სრულად გამართვა - ყველა კორპუსში დაახლოებით მსგავსი სტანდარტების არსებობა

· უკეთესი მატერიალურ ტექნიკური ბაზის, მათ შორის სამეცნიერო ლაბორატორების, სასწავლო ცენტრების / კლინიკების ქონა

· ხარვეზები მართვის სისტემაში, ბიუროკრატიის ელემენტები, ნაკლები ოპერატიულობა და კოორდინაცია მართვის / ადმინისტრაციის სისტემაში, რაც ხელს უშლის სწავლების პროცესის ეფექტიანობას

· კვალიფიციური აკადემიური პერსონალის შენარჩუნების პრობლემა

· უმეტეს შემთხვევაში სწავლების პრაქტიკული ნაწილის (სტუდენტისთვის პრაქტიკული ცოდნების გადაცემის) სიცმირე, შესაბამისი რესურსის ნაკლებობა

· ნაკლები აქტიურობა იმ ორგანიზაციების მოძიების კუთხით, სადაც შესაძლებელი იქნება თსუ-ს სტუდენტმა სტაჟირება გაიროს სწავლების პროცესში

”ჩვენ კლინიკური მიმართულება ვართ და ამიტომ ჩვენ რაც შეიძლება მეტი კლინიკური ბაზა უნდა გვქონდეს და რომ ვამრავლებთ ამ ბაზებს, ესაა წინგადადგმული ნაბიჯი.  პრაქტიკული დისციპლინაა სტომატოლოგია, ამიტომ სტუდენტს პრაქტიკული უნარ–ჩვევის ათვისება უნივერსიტეტის კედლებშივე უნდა შეეძლოს. ამიტომ ჩვენ მაქსიმალურად ვშრომობთ იმისათვის, რომ კარგად უზრუნველყოფილი კლინიკური ბაზები გვქონდეს, რათა კურსადამთავრებულს შეეძლოს დამოუკიდებლად კარგად მუშაობა. ამ მხრივ მდგომარეობა  გამოსწორებულია, ვფიქრობ.მაგრამ როგორც ვიცი, ეს ასე არ არის ყველგან და ზოგადად ნაკლებობაა პრაქტიკული ცოდნის მიღების სწავლების პროცესში”
[მედიცინის ფაკულტეტის სრული პროფესორი]

”უფრო მეტი კავშირი უნდა იყოს უნივერსიტეტსა და ბიზნეს შორის. მე არ ვგულისხმობ მატერიალურ დახმარებას. არა, ბიზნეს კომპანიებთან უნდა გაფორმდეს მემორანდუმები, რომლის საფუძველზეც შესაბამისი პროფილის სტუდენტებს საშუალება ექნებათ სტაჟირება გაირონ ამ კომპანიებში”
[თსუ-ს პროფესორი, ერთ-ერთი ფაკულტეტის დეკანი]

”უნდა ექცეოდეს უფრო მეტი ყურადღება ვთქვათ იმას რომ ჩვენ აღვზარდოთ პრაქტიკოსი მკვლევარი და  არა ის, რომ  რაც შეიძლება მეტი თეორიული ცოდნა ჩავდოთ და უფრო ამაზე უნდა იყოს ორიენტირი იგივე გამოცდილებითი სწავლების მეთოდებით, სტუდენტზე ორიენტირებული სწავლება ან პრობლემაზე ორიენტირებული სწავლება, არსებობს სხვა და სხვა მეთოდები რომლებიც ამას უზრუნველყოფს”

[სოციალურ და პოლიტიკურ მეცნიერებათა ფაკულტეტის ასოცირებული პროფესორი]

”მართვის სისტემა უნდა გაუმჯობესდეს - ანუ რას ვეკითხები და ვის. როგორ ისმება საკითხი, როგორ წყდება და როგორ ხორციელდება. ალბათ ეს არის ერთ–ერთი უმთავრესი. ერთ–ერთი რითაც უნივერსიტეტში გარდაქმენებზე დაიწყო საუბარი და რასაც მეც ვაფიქსირებდი, იყო ის რომ, ადმინისტრაციული პერსონალი იყო ძალიან ბევრი და არაეფექტური. ჩემი აზრით იგივე სიტუაცია გვაქვს ეხლაც

არაეფექტური ადმინისტრაციული პერსონალი, რომელიც წესით ორიენტირებული უნდა იყოს და  უზრუნველყოფდეს პროფესორებისა და სტუდენტების სწავლის კარგ პირობებს, პირიქით არის დამაბრკოლებელი ფაქტორი. ძალიან ჰგავს სიტუაციას, როცა შვიდი ძიძის ხელში ბავშვი უმეთვალყურეოდ რჩება. ერთი და იგივე საქმის კეთება გიხდება ბევრჯერ და უშედეგოდ. ამას მიაქვს დრო, რომელიც პროფესიული სრულყოფისთვის შეგეძლო მოგემხარა. ან სტუდენტებთან ინდივიდუალურ მუშაობას.  ანუ დრო რომელიც პროფესორის ძირითადად სამუშაოს  უნდა ხმარდებოდეს, ხმარდება უამრავ ბიუროკრატიულ საქმეებს”
[ჰუმანიტარულ მეცნიერებათა ფაკულტეტის სრული პროფესორი]

”გუშინ მაგალითად მოხდა ორი ლექციის გადაფარვა და სტუდენტები გამოყარეს, მერე ისევ შეუშვეს, ეს ხდება ყოველდღიურად, ეს არასწორი მენეჯმენტია, არასწორი მენეჯმენტია, რომ სტუდენტი რაღაცას ითხოვს, ვთქვათ, სტატუსის გარკვევას და ზაფხულში რომ შემოიტანა განცხადება, პასუხის გაცემა ხდება სამი თვის თავზე, როცა სწავლა დაწყებულია და ვერაფერს ვერ შეცვლის”
[თსუ-ს პროფესორი, ერთ-ერთი ფაკულტეტის დეკანი]
”ჩვენ გვაქვს საგამოცდო ცენტრი. ჩემს სილაბუსშიც ისეა, რომ გამოცდები არის გატანილი სწავლების კურსის გარეთ. როცა სტუდენტს გამოცდა აქვს, ამას დიდი მიხვედრა არ უნდა რომ ის ლექციაზე არ მოვა.  რა მოხდება რომ ერთი კვირით გაიზარდოს სასწავლო დრო და გათვალისწინებული იქნეს ასეთი შემთხვევები, ეს პროფესორს უქმნის დისკომფორტს და მგონია, რომ ამის მოწესრიგებას დიდი ფილოსოფია არ სჭირდება”

[თსუ-ს პროფესორი, ერთ-ერთი ფაკულტეტის დეკანი]
”მატერიალურ–ტექნიკური ბაზა, რა თქმა უნდა, სჯობს უკეთესი იყოს, რათა სტუდენტმა უკეთ აღიქვას ყველაფერი. აუდიტორიაც უფრო შესაფერისი უნდა იყოს. ეს ყველაფერი კეთდება და იმედია მალე დასრულდება. პირველ კორპუსში სრულდება რემონტი და აქაც იწყებენ. რა პრობლემებიც არის, რა თქმა უნდა მოგვარდება. მე კრიმინალისტიკასაც ვკითხულობ. ადრე არსებობდა კრიმინალისტიკის ლაბორატორია, ეხლა არ არის. ჩვენი დეკანი დაინტერესებულია ამ საკითხით და ცდილობს ამ საკითხის მოგვარებას. ცდილობს შეიქმნას ეს ლაბორატორია, რათა ბავშვებს ჰქონდეთ ამის ვიზუალური აღქმის საშუალება. საგანია ისეთი, რომელიც პრაქტიკასთან მჭიდროდ არის დაკავშირებული. ვიზუალური აღქმის გარეშე არასრულყოფილია ცოდნის მიღება ამ საგანში. სლაიდების საშუალებით ვცდილობთ მასალა მაქსიმალურად მივაწოდოთ, მაგრამ ეს არ არის საკმარისი. ამ ლაბორატორიის შექმნა დიდ თანხებთან არის დაკავშირებული. იმედია დროთა განმავლობაში ეს პრობლემა მოგვარდება”
[იურიდიული ფაკულტეტის ასისტენტ პროფესორი]

”გვაქვს ჩვენ რამდენიმე აუდიტორია, რომელშიც ყველაფერი წესრიგში არის, პროექტორი და კომპიუტერი, მაგრამ არის აუდიტორიები მე პირადად, ჩემი ნება რომ იყოს, იქ სტუდენტს არ შევუშვებდი”
[თსუ-ს პროფესორი, ერთ-ერთი ფაკულტეტის დეკანი]

”ძალიან კარგია პირველი კორპუსის რემონტი, მაგრამ არ შეიძლება დაუსრულებლად იყოს აუდიტორიის პრობლემა. ან არ არის აუდიტორია ან 75 კაციანი ჯგუფი 20 კაციან აუდიტორიაშია ჩასმული”
[ჰუმანიტარულ მეცნიერებათა ფაკულტეტის სრული პროფესორი]

თსუ - კვლევითი ინსტიტუტი
თსუ-ს, როგორც კვლევითი ინსტიტუტის შეფასებისას, კვლევის მონაწილეები თითქმის ერთად აღნიშნავდნენ, რომ ამ თვალსაზრისით საკმაოდ ბევრია სამუშაო. თავად კვლევის პროცესს ორი მიმართულებით განიხილავენ. კვლევა, როგორც სასწავლო პროცესის კომპონენტი, რომელზეც განსაკუთრებული აქცენტი უნდა კეთდებოდეს მაგისტრატურის და დოქტურანტურის სასწვალო საფეხურზე და კვლევა, როგორც დამოუკიდებელი სამეცნიერო საქმიანობა, რომელსაც თსუ, როგორც კვლევითი ინსტიტუტი ანხორციელებს.

სასწვალო კომპონენტის შემადგენელ კვლევის პროცესზე მსჯელობისას, თსუ-ს პროფესორ-მასწავლებლბი თვლიან, რომ, ამ თვალსაზრისით, მდგომარეობა გამოსწორებულია და სწავლების 3 საფეხურიან მოდელზე გადასვლამ უფრო მკაფიოდ გამიჯნა თუ რომელი საფეხურისთვის რა მოცულობის და მიმართულების კვლევითი საქმიანობაა აუცილებელი, თუმცა მთავარ პრობლემას ამ კუთხით სტდუნტთა მიერ არჩეული კვლევითი თემატიკის აქტუალობაში ხედავენ. ჩაღრმავებული ინტერვიუების დროს გაირკვა, რომ აუცილებელია იმ მექანიზმების ამუშავება  და გამკაცრება, რომელიც უზრუნვლყოფს, რომ სწავლების ყველა ეტაპზე, განსაკუთრებით ბოლო ეტაპზე, სტუდენტმა იმ თემაზე იმუშაოს, რომელის ცხადია მას პირადად აინტერესებს, მაგრამ ამავდორულად საინტერესო და აქტუალურია თანამედროვე მეცნიერებისათვის. ასევე ძალზედ მნიშვნელოვანია, სადოქტორი პროგრამების დონეზე გასნაკუთრებით კვლევაზე ორიენტირებული აკადემიური პერსონალის არსებობა, რომელიც თავად იქნება დოქტორანტისთვის მუმდივად კვლევის პროცესში ჩართული აკადემიური პირის  მაგალითი.  

რაც შეეხება უნივერსიტეტის სამეცნიერო-კვლევით ცხოვრებას, ამ მიმართულებით, საჭიროა გააქტიურება თავად უნივერსიტეტის მხრიდან. კვლევის მონაწილე პროფესორ-მასწავლებლების განცხადებით, მიღებული პრაქტიკაა, როდესაც უნივერსიტეტები თავად მუშაობენ სამეცნიერო და კომერციული კვლევითი პროექტების მოძიებაზე და მოზიდული თანხებით აფინანსებენ უნივერსიტეტის ინიციატივით წარმოებულ სამეცნიერო საქმიანობებს. ამასთანავე, თსუ-ს პროფესორ-მასწავლებლების მოსაზრებით, სახელმწიფომ აუცილებლად უნდა გამოყოს ინვესტიცია ქვეყანაში სამეცნიერო კვლევითი საქმიანობის დასაფინანსებად, რადგანაც ეს ერთმნიშვნელოვნად ქვეყნის ინტერესებში უნდა შედიოდეს. 

”განსაკუთრებით მაგისტრატურა და დაქტურანტურა თუკი გინდა, რომ ნორმალური გქონდეს, უნდა გყავდეს პროფესორები, რომელთაც თანამედროვე მიმართულებებით კვლევა შეუძლიათ და შეუძლიათ საერთაშორისო დონეზე გამოქვეყნება. წინააღმდეგ შემთხვევაში არ შეიძლება განვითარებული გერქვას, აუცილებლად უნდა კვლევითი კომპონენტი რამენაირად წაახალისო. ეს სამწუხაროდ მთლიანად უნივერსიტეტის მასშტაბით ვერ ხდება. სუსტი მხარე დაფინანსების მოდელში გვაქვს”
 [თსუ-ს პროფესორი, ერთ-ერთი ფაკულტეტის დეკანი]

”პირველ რიგში, ცვლილება უნდა შეეხოს იმას, რომ კვლევა მიმართული უნდა იყოს აქტუალური საკითხების ძიებაზე და პრაქტიკაზე, და ეს პრაქტიკა და აქტუალური საკითხები უნდა გამომდინარეობდეს და შეესაბამებოდეს სახელმწიფოს გამოწვევებს, ანუ კვლევის კონცეფცია უნდა იყოს სახელმწიფო კვლევის კონცეფცია, ანუ საუნივერსიტეტო სამეცნიერო საქმიანობა უნდა ეხამებოდეს, უნდა შეესაბამებოდეს, იზიარებდეს სახელმწიფოს მიერ დადგენილ ერთიან ხედვას სამეცნიერო სფეროში,  ეს განუყოფელია, ეს ორი რამე არის განუყოფელი. კვლევა ვიმეორებ აქტუალურ საკითხებზე უნდა იყოს ორიენტირებული, კვლევამ შედეგად უნდა მოგვცეს ისეთი, რომ  პრაქტკულ ცხოვრებაში იმპლემენტირება შეეძლოს”
[თსუ-ს პროფესორი, ერთ-ერთი ფაკულტეტის დეკანი]

”ვიცი, რომ გრანტების მოპოვების თავალსაზრისით, უნივერსიტეტი არის უდაო ლიდერი, ეს გარკვეული ინდიკატორია იმ თავლსაზრისით, რომ უნივერსიტეტის საქმიანობა აქტიურად მიდის. რასაკვირველია, საკმარისი არასდროს არ არის და, რაც უფრო მეტია ასეთი აქტივობა, მით უფრო კარგად წარმოჩინდება უნივერსიტეტი  და მით მაღალია უნივერსიტეტის რეიტინგი. ამ მიმართულებით ბევრია გასაკეთებელი, თუმცა ბაზისი კარგია”
[თსუ-ს პროფესორი, ერთ-ერთი ფაკულტეტის დეკანი]

”სხვათაშორის, მე ვფიქრობ, რომ  ბოლო პერიოდში სხვა კვლევითი ინსტიტუტების შემოერთება  მნიშვნელოვანი ნაბიჯია ამ მიმართულებით, იმიტომ, რომ იქედან მოდის ახალი ხედვა, ახალი სუნთქვა და ამის გათვალისწინება ვფიქრობ მნიშვნელოვანი იქნება  იმ პოტენციალის გათვალისწინებით, რაც უნივერსიტეტს შემოუერთდა. მერე, მე ვფიქრობ, გაცილებით უფრო მეტი უნდა იყოს ერთობლიბი პროექტი სხვა უნივერსიტეტებთან, განსაკუთრებით ევროპის, ამერიკის შეერთებული შტატების, ზოგადად ჩრდილო ამერიკის, აზიის განვითრებული ქვეყნების. ეს საშური საქმე იქნებოდა და ამ მიმართულებით რეზერვი დიდი გვაქვს და ჩვენ ამას ბოლომდე ვერ ვიყენებთ”
[თსუ-ს პროფესორი, ერთ-ერთი ფაკულტეტის დეკანი]

”კვლევას პირველ რიგში კვლევის პირობების შექმნა სჭირდება. სხვანაირად არ გამოვა. ან იქნება უბრალოდ სასწავლო უნივერსიტეტი. იმ ფუნქციას რაც დღეს აქვს, ვერ შეასრულებს. ამ შემთხვევაში ის პასუხი რომ, მოიპოვეთ გრანტები და იმუშავეთ, დამაჯერებელი პასუხი არ არის. „გამოიყენეთ უნივერსიტეტის სახელი“ არ შეიძლება მარტო ამ გამოყენებული სახელით მოპოვებული გრანტით ვუზრუნველოთ მთლიანად კვლევები. კვლევები შეიძლება საუნივერსიტეტო ბაზაზეც ჩატარდეს. ჩვენ ორივე ვარიანტი გაწერილი გვაქვს ხელშეკრულებაში კვლევითი მუშაობაც და სასწავლოც. ანუ უნივერსიტეტი იღებს ვალდებულებას რომ ამისთვის პირობები შექმნას და ეს აუცილებლად უნდა გააკეთოს”
[ჰუმანიტარულ მეცნიერებათა ფაკულტეტის სრული პროფესორი]

”კვლევითი მუშაობა ცოტა შემცირებულია და ძაან მნიშვნელოვანია განვითარდეს ეს რომ  მეტი კვლევები იყოს, ოღონდ კვლევას დაფინანსება უნდა ანუ იმ საწარმოებთან უნდა იყოს კავშირი, ვისაც კვლევა სჭირდება.  მაგალითად ერთ ერთ რუს კოლეგას ველაპარაკე ფსიქოლოგს და ვკითხე რომელი ფონდი აფინანსებდა, ფონდი რა შუაშიაო, ქარხანას რაღაც გავუკეთეო და დამაფინანსა ამ ხალხმაო. ჩვენთან ჯერ ეს კულტურა არ არის, და აუცილებლად უნდა დაინერგოს. კვლევის გარეშე გამორიცხულია უნივერსიტეტის არსებობა, უბრალოდ არ ექნება ის ღირებულება, რაც ტრადიციულად ჰქონდა” 

[სოციალურ და პოლიტიკურ მეცნიერებათა ფაკულტეტის ასოცირებული  პროფესორი]

თსუ - როგორც დამსაქმებელი
თსუ, როგორც დამსაქმებელი კვლევის მონაწილეების მიერ ძირითადად პოზიტიურად შეფასდა. ბოლო რამდენიმე წლის განმავლობაში, მათი განცხადებით, საგრძნობლად გაიზარდა აკადემიური პერსონალის ანაზღაურება, განსაკუთრებით იმ პერსონალის, რომელიც მხოლოდ თსუ-ში მოღვაწეობს, რათა ეს მათთვის დამატებითი სტიმული გამხდარიყო მთელი მათი რესურსის თსუ-ში გამოყენების თვალსაზრისით, ასევე შეძლებისდაგვარად მოხდა მათთვის სამუშაო პირობების შექმნა (მაგ. პერსონალური ტექნიკის გამოყოფა). 

”ჩვენი ფაკულტეტის პერიპეტიებიდან გამოდინარე უნდა გიპასუხოთ, რომ კარგად შევაფასებდი, იმიტომ რომ ჩვენთან ეს საკითხი მოწესრიგებეულია. არის სამუშაო პირობები და ეკონომიკური ფაქტორიც ბევრს წყვეტს ადამიანის გადაწყვეტილების მიღებაში. ჩვენთან ხელფასების თვალსაზრისით ყველაფერი მოწესრიგებულია. ამას ისიც უწყობს ხელს რომ ხელფასები საკმაოდ მოწესრიგებულია და შეთავაზებული არის პერსონალისათვის შემდეგი: თუ ის მხოლოდ ჩვენს ფაკულტეტზე მუშაობს, მას აქვს გაორმაგებული ხელფასი სხვებთან შედარებით. იმიტომ რომ დრო არ დაკარგოს სხვადასხვა ადგილას გადაადგილებისათვის, რომ კონცენტრირებული იყოს მის ფაკულტეტზე, როგორც სამეცნიერო, ასევე სასწავლო კუთხით”
 [თსუ-ს პროფესორი, ერთ-ერთი ფაკულტეტის დეკანი]
თუმცა ინტერვიუების პროცესში მაინც გამოიკვეთა ის ფაქტორები, რაც, ამ ეტაპზე, დისკომფორტის შემქმნელად შეიძლება ჩაითვალოს:

· არათანაბარი სახელფასო პოლიტიკა ფაკულტეტების მიხედვით, რაც ერთგვარად გაუგებრობის და უთანასწორობის განცდას ბადებს აკადემიურ პერსონალში

· მუდმივად საკონკურსო პირობებში ყოფნის სტრესი, რაც ლატენტურად უარყოფით გავლენას ახდენს გუნდური მუშაობის და ერთმანეთისთვის აზრის გაზიარების თვალსაზრისით

· არასაკმარისი მატერიალური რესურსი აკადემიური მუშაობისთვის - სამუშაო ფართი, მაგიდა, ტექნიკა და ა.შ.

· მართვის ხარვეზები - ზედმეტი ბიუროკრატია, ავტონომიურობის დაბალი დონე

”რა საკვირველია ფინანსური თვალსაზრისით ბევრი პრობლემა არის, პრობლემაში დარღვევებს არ ვგულისხმობ, პრიფესორების ანაზღაურება სხვადასხვა ფაკულტეტზე სხვაა, ჩვენ გვგონია რომ არასწორად და არასამართლიანად მიბმულია ფაკულტეტების მიხედვით, იურიდიული ფაკულტეტის პროფესორის ხელფასი თუ არის 3 000, 3 500 ჰუმანიტარულ ფაკულტეტზე ყველაზე დიდი დატვირთვის შემთხვევაში 1 700 ლარს არ აღემატება და მინიმალური ხელფასი რაც აქვს თსუ-ს პროფესორებს არის 900 ლარი, ასისტენტ–პროფესორის ხელფასი არის 510 თუ 520 ლარი, თქვენ წარმოიდგინეთ ამას 20% რომ დააკლდება რამდენად დაბალია ეს ხელფასი, რაც საბოლოო ჯამში შეიძლება დღეს არა, ხვალ არა, მაგრამ საბოლოო ჯამში იქონიებს ზეგავლენას თვითონ პრესტიჟულობაზე ამ საქმიანობის მიმართ. არ დაინტერესდება ახალგაზრდა კაცი, არ მოუნდება რომ იყოს ვთქვათ პროფესორი”
[თსუ-ს პროფესორი, ერთ-ერთი ფაკულტეტის დეკანი]

ზოგიერთ ფაკულტეტზე ძლაიან მაგარი ხელფასებიც აქვთ, ესეც უკმაყოფილების ერთერთი მიზეზია. ძნელია როცა შეიძლება ერთიდაიგივე სტუდენტთან ერთიდაიგივე კვალიფიკაციის პროფგესორი შედიოდეს და ერთი სამჯერ მეტ ხელფასს იღებდეს ვიდრე მეორე. ეს ძალიან დიდი უკმაყოფილების საფუძველია”

[თსუ-ს პროფესორი, ერთ-ერთი ფაკულტეტის დეკანი]
”აქ პრობლემა არის ფართი და სივრცე. ჩვენ ეხლა გადაჭედილ აუდიტორიებში გვაქვს ლექციები.  აქ არის ცოტა ჩიხური მდგომარეობა, ადგილი ხომ სჭირდება პროფესორს, ამის რესურსი ბევრი არ არის”
 [თსუ-ს პროფესორი, ერთ-ერთი ფაკულტეტის დეკანი]

”პროფესიონალების მეტი ნდობა უდნა იყოს, აქაც ადმინისტრაციაზე ხარ დამოკიდებული, რაღაც ტენდერებია, ელემენტარულად კომპიუტერი ვერ გიყიდია შენივე მოპოვებული ფულით, იმიტომ, რომ უნდა გაიარო მთელი ეს ნუსხა სახელმწიფოებრივი საფეხურებისა, ამიტომ უფრო დიდი ბიუროკრატიაა, ვიდრე ხელშეწყობა, არავინ არ ამბობს რომ ნოლი უნდა იყოს ბიუროკრატია, მაგრამ გართულებული ბიუროკრატიაა და ეს კვლევაზე მოქმედებს”

[ჰუმანიტარულ მეცნიერებათა ფაკულტეტის სრული პროფესორი]

”ჩვენ არ ვთხოვთ უნივერსიტეტს ფინანსურ მხარდაჭერას, მაგრამ ის რომ სამუშაო ოთახი უნდა გქონდეს, ეს ფაქტია. როცა რაღაცას იკვლევ თავისთავად კოლეგის აზრიც გაინტერესებს. მასთან დალაპარაკების პირობაც უნდა გქონდეს. ეს ყველაფერი დასახვეწია.  ძირითადი ენერგია მიაქვს ფურცლის და კატრიჯის ხვეწნას. ასეთ რაღაცეებს რომ არ მიჰქონდეს ჩვენი ძირითადი ენერგია,  ბევრად ნაყოფიერი იქნებოდა ჩვენი მუშაობა”

[მედიცინის ფაკულტეტის სრული პროფესორი]

”ჩევნი ძალიან ბევრი თანაშრომელი საზღვარგარეთ იმაღლებს კვალიფიკაციას. გადიან სტაჟირებებს და ა.შ. ეს ძალიან კარგია, მაგრამ შემდგომ ამის გაზიარება არის ძალიან სუსტი. ამას საფუძვლად უდევს, ის, რომ ჩვენ ყველანი ერთმანეთის კონკურენტები ვართ. ყოველ ორ წელიწადში ერთხელ ჩვენ/ასისტენტები ვხდებით ერთმანეთის კონკურენტები. ის ორგანიზაცია, სადაც გუნდური მუშაობა არ არის, ვერ განვითარდება. ინდივიდები ვერ უღებენ ალღოს ასე სწრაფად ცვალებად გარემოს და ისტრესებიან”
[ეკონომიკისა და ბიზნესის ფაკულტეტის ასისტენტ პროფესორი]

2.3.3. კონკურენტული გარემოს შეფასება

თსუ-ს კონკრუნტული გარემოს შეფასებისას გამოიკვეთა, რომ კვლევის მონაწილე პროფესორ-მასწავლებლებისთვის მთლიანობაში თსუ-ს ქართულ სივრცეში ერთმნიშვნელოვანი კონკურენტი არ ჰყავს და მათი პროგნოზით, მომავალშიც ძალიან მალე ვერ ეყოლება კონკრეტული არგუმენტების გამო:

· თსუ - ს მასშტაბურობიდან გამომდინარე

· თსუ -ს მრავალფეროვანი სასწავლო მიმართულებიდან გამომდინარე

· თსუ-ს უნიკალური ტრადიციებისა და გამოცდილებიდან გამომდინარე ქართულ სივრცეში

კონრეტული მიმართულებების დონეზე კი გამოიკვეთა, რომ თსუ-ს კონკურენტად, ამ ეტაპზე, ეკონომიკისა და ბიზნესის მიმართულებით თავისუფალი უნივერსიტეტს მიიჩნევენ, ჰუმანიტარული და სოციალურ-პოლიტიკური მეცნიერებების მიმართულებით ილიას უნივერსიტეტს და ჯიპას, ასევე საქართველოს უნივერსიტეტს და გ. რობაქიძის სახელობის ალმა-მატერს, ზუსტ და საბუნებისმეტყველო მეცნიერებების და იურიდიული სკოლის მიმართულებით, ცალსახა კონკურენტი არ იკვეთება, რადგანაც ითვლება, რომ თსუ-ს ამ მიმართულებებში ყველაზე ძლიერი და ტრადიციული სკოლები აქვს. მიუხედავად დარგობრივი კონკურენციისა, ყველაზე ხშირად, თსუ-ს პროფესორ-მასწავლებლები ილიას უნივერსიტეტსა და თავისუფალ უნივერსიტეტს ასახელებდნენ. თუმცა განმარტავდნენ, რომ ილიას უნივერსიტეტს შედარებით ნაკლები ტრადიციები აქვს და პროფილის მრავაფეროვნებითად ჩარმორჩება თსუ-ს, თავისუფალი უნივერსიტეტი კი იმდენად განსხვავდება მასშტაბის და საფასო კატეგორიის თვალსაზრისით, რომ თსუ-ს, ამ ეტაპზე, მხოლოდ იმიჯის კუთხით თუ გაუწევს კონკურენციას და ნაკლებად სტუდენტთა სეგმენტის რაოდენობის მიზიდვის თვალსაზრისით. 

”წონას თუკი ავიღებთ, უშუალო კონკურენტი არ ჰყავს, მაგალითად, თავსუფალ უნივერსიტეტს სულ 800 სტუდენტი ჰყავს და ჩვენთან ერთ ფაკულტეტზეა 800 სტუდენტი, რეალურად ჩვენს დარგებში ნუ ჩამითვლით სხვაგვარად, მაგრამ არავინ არ მეგულება. მე მაინტერესებს ფიზიკა, ქიმია, ბიოლოგია, გეოგრაფია, მათემატიკა, ეკოლოგია, ელექტრული და ელექტრონული ინჟინერია, ამაში ნამდვილად არავინ არაა კონკურენტი. ზოგადად ვერ გიპასუხებთ, ტენდენციური ვიქნები. მათ აქვთ უკეთესი ინფრასტრუქტურა, უკეთესი რეკლამა, ისინი 30 კაცს უკეთ მოუვლიან ვიდრე ჩვენ 800–ს, ამაში აშკარად ვაგებთ, მაგრამ ის, რომ  ჩვენთან  შედარებით ნაკლებ თანხად თუ მოტივირებული სტუდენტია უკეთესს თუ არა, ნაკლებ განათლებას არ მიიღებს”

[თსუ-ს პროფესორი, ერთ-ერთი ფაკულტეტის დეკანი]

”სიმართლე გითხრათ ამ ეტაპზე იურიდიული ფაკულტეტის და მთლიანად  „თსუ-ს“ ვერ ვიტყვი იმიტომ, რომ „თსუ-ს“ 6 ფაკულტეტი აქვს და სამედიცინო ფაკულტეტის კონკურენტი თავისთავად ცხადია სამედიცინო ინსტიტუტია. იგივე სოციალურ მეცნიერებათა ფაკულტეტის კონკურენტი არის „ჯიპა“ და უნივერსიტეტები რომლებსაც აქვთ ეს. ეკონომიკის და ბიზნესის ფაკულტეტის ყველაზე დიდი კონკურენტი არის „თავისუფალი უნივერსიტეტი“ „იესემის“ ტრადიცია მოსდევთ მათ. რაც შეეხება იურიდიულ ფაკულტეტს, ჯერ-ჯერობით, მე ვერ ვიტყვი რო ისეთი გამოკვეთილი კონკურენტი ვინმე არის, მაინც დავასახელებ, ეს არის  „საქართველოს უნივერსიტეტი“ და „თავისუფალი უნივერსიტეტი“ რომელსაც მხოლოდ 40 სტუდენტი ჰყავს და ხედავთ ძნელია შეადარო დაწესებულება რომელსაც იურიდიულ ფაკულტეტზე 40 სტუდენტი ჰყავს და რომელსაც 5 000 სტუდენტი ჰყავს”
[თსუ-ს პროფესორი, ერთ-ერთი ფაკულტეტის დეკანი]

”ალბათ ეს ის უნივერსიტეტებია, რომლებსაც მსგავსი პროფილი გააჩნია, ალბათ ილიას უნივერსიტეტ, შესაძლებელია ისეთი მზარდი უნივერსიტეტიც, როგორიცაა თავისუფალი უნივერსიტეტი, რაც შეეხება კონკურენციას, მრავალფეროვნებაში და მრავალპლანობაში თსუ–ს  კონკურენტი არა ჰყავს, სხვა უნივერსიტეტებს, ბევრ მათგანს გარკვეული პრიორიტეტები გააჩნიათ, მაგრამ ისინი არ სთავაზობენ იმდენ პროგრამას, რამდენსაც სთავაზობს თსუ. მესამეს დასახელება გამიჭირდება, შეიძლება ტექნიკური უნივერსიტეტი, სამედიცინო უნივერსიტეტიც შეიძლება, თუმცა ისიც სპეციალიზირებულია და ზოგადად, მე ვერ მოვიაზრებ თსუ–ს კონკურენტად”

[თსუ-ს პროფესორი, ერთ-ერთი ფაკულტეტის დეკანი]

”მინდა გითხრათ, რომ ჰუმანიტარიაში მე არც ერთი არ მიმაჩნია, მაგრამ ზოგადად კონკურენტი ჩანს „ილიას უნივერსიტეტი“ რომელსაც აქვს პრეტენზია რომ იყოს პირველი ბევრ საქმეში და შეიძლება რაღაცაში ეს გამოუვიდეთ, რაღაცაში არა, ეს მათი გადასაწყვეტია, მათ ჰგონიათ, რომ ძალიან ინოვაციურები არიან, თუმცა მე არ ვთვლის ასე.  მეორე „თავისუფალი უნივერსიტეტი“ რომელსაც აქვს დიდი რესურსებიც და აქვს საკმაოდ კარგი იმიჯი”
[თსუ-ს პროფესორი, ერთ-ერთი ფაკულტეტის დეკანი]

”თავისუფალი უნივერსიტეტი, რომელიც ეხლა უკვე არა მარტო ეკონომიკურ, არამედ ჰუმანიტარულ განხრასაც აქცევს ყურადღებას. ფაქტია რომ, ჰუმანიტარულ და სოციალურ მეცნიერებებშიც კონკურენტი გაჩნდა. აგრეთვე ილიას უნივერსიტეტი, რომელიც გარკვეულ საკითხებს ჩვენზე უკეთ აგვარებს, რაღაცეებს ჩვენზე უარესად. ისიც ჩვენი კონკურენტია. გვაქვს ბევრი იდენტური ერთი და იგივე სპეციალობა. სტუდენტებისთვის და პროფესურისთვის და  ვინც უკეთეს პირობებს შექმნის გამარჯვებულიც ის იქნება. მე შემიძლიათ გითხრათ, რომ ჩემი ყოფილი სტუდენტების ნაწილი იქ ასწავლის და საკმაოდ კმაყოფილები არიან ანაზღაურებითად , მატერიალურ-ტექნიკური ბაზითად და მართვის სისტემითაც”
[ჰუმანიტარულ მეცნიერებათა ფაკულტეტის სრული პროფესორი]

”მთლიანად უნივერსიტეტზე ვერ ვიტყვი, მაგრამ ჩვენი ფაკულტეტის კონკურენტი თავისუფალი უნივერსიტეტია. ხარისხობრივი/ცოდნის მიღების თვალსაზრისით მხოლოდ მას მივიჩნევ კონკურენტად. სტუდენტები აღნიშნავენ, რომ იქ უკეთესი ბიბლიოთეკაა. ინგლისურენოვანი ლიტერატურაა და იმ ლიტერატურით მიდის სწავლება. ჩვენთან ჯერ ეს ვერ მოხერხდა. ჩვენთან კონტიგენტიც დიდია და ყველა ინგლისურად მასალას ვერ დაამუშავებს. შერეულ რეჟიმში მუშაობა საკმაოდ ძნელია. ძალიან დატვირთული გრაფიკი გვაქვს. ეს არის მთავარი ფაქტორი, ისე ვერ ვიტყვი, რომ ძალიან დაშორებულები ვართ. თან სად 300 სტუდენტს როცა უხსნი ლექციას და სად 20–ს”
[ეკონომიკისა და ბიზნესის ფაკულტეტის ასისტენტ პროფესორი]

2.3.4. თსუ-თან დაკავშირებული  პრეფერენციები

თსუ-ს განვითარებასთან დაკავშირებული პრეფერენციები რამდენიმე მიმართულებით შეიძლება დაიყოს. გამოკითხული პროფესორ-მასწავლებების თვალსაზრისით, თსუ-მ აუცილებლად უნდა:

· განსაზღვროს პრიორიტეტები და მოახდინოს არსებული ძლიერი მხარეების კიდევ უფრო გაძლიერება და კონკურენტული უპირატესობის მოპოვება უმაღლესი განათლების სფეროში

· უნდა დაიხვეწოს მართვის სისტემა - გახდეს უფრო მოქნილი, ნაკლებად ბიუროკრატიული, სტუდენტზე და აკადემიურ პერსონალზე ორიენტირებული

· ინტენსიურად იზრუნოს პრაქტიკული ცოდნების გადაცემის გაძლიერებაზე და სტუდენტებისთვის შესაბამისი პროფილის კვლევითი კურსების და სტაჟირების პროგრამების შეთავაზებაზე

· კიდევ უფრო დახვეწოს სასწავლო პროგრამები და თავად სასწავლო პროცესი გახადოს უფრო ინეტრაქტიული და სანახაობრივი მასალით დატვირთული, იზრუნოს ელექტრონული მასალების შექმნაზე და პროფესიულ-სამეცნიერო ლიტერატურის ქართულ ენაზე ხელმისაწვდომობაზე

· იზრუნოს პოზიტიური იმიჯის ფორმირებაზე როგორც შიდა საუნივერსიტეტო კომუნიკაციაში, ასევე გარე ფიარის მიმართულებით

· იზრუნოს კვალიფიციური აკადემიური პერსონალის შენარჩუნებაზე, დახვეწოს მოტივაციის სისტემები

”მენეჯმენტის გაუმჯობესება ყველა დონეზე  იქნება მნიშვნელოვანი, პროგრამებიზე განუწყვეტლივ მუშაობა და პროფესორების მიერ საკუთარ თავზე მუშაობა, ეს მნიშვნელოვანია, იმიტომ, რომ თქვენ თუ არ ვითარდებით, როგორც პროფესორი, სტუდენტს რა უნდა მოსთხოვო, სოკრატესგან მოდის ეს პრინციპი, შენ რაც შენთვის არ მიგაჩნია სწორად, სხვასაც არ უნდა მოსთხოვო. ყველა სფეროში და, მათ შორის, ცოდნის სფეროშიც”
[თსუ-ს პროფესორი, ერთ-ერთი ფაკულტეტის დეკანი]

”თსუ იმდენად მრავალმხრივია, რომ პირინციპში ძალუძს, რომ კონკურენცია გაუწიოს ბევრ უნივერსიტეტს, მაგრამ რაღაც კონკრეტულ მიმართულებებში სხვადასხვა უნივერსიტეტები შეიძლება იყვნენ უფრო ძლიერი, აქაც თსუ–მ პრიორიტეტიზაცია უნდა მოახდინოს, რაში არის ძლიერი და ის ძლიერი უფრო უნდა განავითაროს და მეტად ბრენდი გახადოს, სუსტ მხარეებზეც უნდა იზრუნო, მაგრამ ძლიერი კარგად უნდა შეინარჩუნო. ევროპული კვლევების მიხედვით თსუ–ს მთელ სამხრეთ კავკასიაში კონკურენტი არა ჰყავს. ერთადერთი უნიკალური უნივერსიტეტია, ის კი არა აღმოსავლეთის თანამეგობრობის ქვეყნებშიც გამიჭირდა, რომ მსგავსი ინსტიტუტი მეპოვნა, მიტომ ვამბობ, რომ თუნდაც იურიდიული ფაკულტეტის მაგალითზე თსუ–მ უნდა შეინარჩუნოს ეს ლიდერშიფი”
[თსუ-ს პროფესორი, ერთ-ერთი ფაკულტეტის დეკანი]

”ჯერ ეს ერთი, პრიორიტეტები უნდა გავწეროთ, რა არის თსუ–სთვის პრიორიტეტი, ასეთია გლობალური მიდგომა, რა უნდა რომ გააკეთოს და მიზანი რა არის, ზოგადი და მერე სპეციფიკური მიზნები. რა შედეგი უნდა დაუდგეს მთლიანად, ასევე უნდა განსაზღვროს თავისი მდებარეობა სხვა უნივერსიტეტებს შორის და არა მარტო საქართველოში, არამედ სამხრეთ კავკასიის რეგიონში, ჩვენ უკვე ვართ იმ ეტაპზე, რომ შეგვიძლია ასე მსჯელობა. ამის შემდეგ, რა თქმა უნდა,  მოქმედი პროგრამის გადახედვა უნდა მოხდეს, განახლებას საჭიროებს ყოველთვის ასეთი პროგრამა, ეს შეიძლება გააკეთო, ასევე ყველა პროფესორი შეგიძლია გადაატრენინგო, ამიტომ პრიორიტეტების განსაზღვრა უნდა მოხდეს.  პრიორიტეტების სწორად განსაზღვრა უზრუნველყოფს შემდეგ იმას, რომ გლობალურად კარგ შედეგს იღებ, შეუძლებელია ყველაფერს შეეჭიდო, ეს წარმოუდგენელია”

[თსუ-ს პროფესორი, ერთ-ერთი ფაკულტეტის დეკანი]

”წეღან გითხარით, ეს არის პროფესიონალების მეტი ნდობა და ჩართულობა. ესაა მთავარი. თსუ-ს ჰყავს პროფესიონალები, უბრალოდ ის უნდობლობა კორუფციული პერიოდის დროს რომ იყო სხვა პროფესიონალების მიმართ, უნდა შეიცვალოს ამ კონკრეტული მისივე შერჩეული პროფესიონალების მიმართ ნდობით და ჩართულობით. ამავე დროს, ადმინისტრაციულ რგოლებში უნდა აიყვანონს შესაბამის ცოდნის და მონდომების ადამიანები, ბიუროკრატია არ უნდა იყოს ამ დოზით და ადმინისტრირებაში ის, რომ ძალიან ბევრი ადმინისტრაციული რგოლია, რომელმაც ერთმანეთის შესახებ არაფერი არ იცის, და ცალცალკე ისე ცხოვრობენ, გეგონება ის დანარჩენი არ არსებობდეს და გიწევს ცალცალკე გადალახო თითოეული.”
[ზუსტ და საბუნებისმეტყველო მეცნიერებათა ფაკულტეტის სრული პროფესორი]

”კლინიკური ბაზების  და სასწავლო ლაბორატორიების გაძლიერება უნდა მოხდეს. ეს ერთ–ერთი ყველაზე მნიშვნელოვანი საკითხია, მე რადგანაც კლინიკურ დარგს წარმოვადგენ, რაც შეიძლება მეტი კლინიკური ბაზები უნდა ჰქონდეს უნმივერსიტეტს და ჩვენს სტუდენტებს საშუალება უნდა მიეცეთ ხანმოკლე გაცვლით პროგრამებში მიიღონ მონაწილეობა ევროპის და ამერიკის წამყვან უნივერსიტეტებში. ანუ უნდა მოხდეს კლინიკების გაფართოება და უცხოელებთან მეტი კონტაქტი. ”
[მედიცინის  ფაკულტეტის სრული პროფესორი]

”უკეთესი მართვა. უკეთ უნდა განაგოს თავისი ყველანაირი რესურსი, მატერიალური, ფინანსური, ინტელექტუალური. უფრო მკაფიოდ უნდა განისაზღვროს და ჩამოყალიბდეს რა უნდა და რისი მიღწევა უნდა. მე არ ვიცი და ვერც გავაკეთებდი ამას, მაგრამ ეს უნდა აიღოს ხელში მან, ვისაც იმედი აქვს და იცის რომ გააკეთებს. მგონი სურვილის შემთხვევაში მეტის გაკეთებაა შეიძლება, ვიდრე კეთდება”
[ჰუმანიტარულ მეცნიერებათა სრული პროფესორი]

”ცვლილებები საჭიროა. ბაზრის მოთხოვნიდან გამომდინარე, ნელ–ნელა ფეხი უნდა შეუწყონ მიღწევებს ტექნიკური თვალსაზრისით, უფრო და უფრო ახალი ტექნიკა უნდა იყოს. იგივე ლიტერატურის მხრივ უდნა იყოს კარგი ბაზა”

[ზუსტ და საბუნებისმეტყველო მეცნიერებათა ფაკულტეტის ასისტენტ პროფესორი]

”აუცილებლად უნდა მოახდინოს თავისი კონკურენტული უპირატესობების წინა პლანზე წამოწევა მუდმივად და მიზანმიმართულად და ეს უნდა გააკეთოს როგორც უნივერსიტეტის შიგნით, ასევე მის გარეთ. დღეს ძალიან ხშირად ბევრი არადამსახურებული ლანძღვა ხვდება თსუ-ს და ამის წინააღმდეგ რამე უნდა შეიმუშაოს. სხვები ახერხებენ, რომ კარგად შეიფუთონ და ჩვენ მინიმუმ ის მაინც უნდა მოვახერხოთ, რომ ჩვენი ძლიერი მხარეები ყველას დავანახოთ”

[თსუ-ს პროფესორი, ერთ-ერთი ფაკულტეტის დეკანი]

”უფრო მეტი ინფორმაცია უნდა მიაწოდოს საზოგადოებას თავისი შედეგების და საქმეების შესახებ. ამას რა თქმა უნდა ხელს უნდა უწყობდეს ადმინისტრაცია. კარგი იქნება მეტი სატელევიზიო რეკლამის გაკეთება, ზოგადად მასობრივი ინფორმაციის საშუალებებით მეტი ინფორმაცია რომ მიაწოდონ. რა თქმა უნდა, რაღაცეები კეთდება ამ მიმართულებით, თუმცა  მგონია, რომ იმ დოზით არა, რაც საჭიროა”

[იურიდიული ფაკულტეტის ასისტენტ პროფესორი]

”არ შეიძლება თუნდაც ჯავახიშვილს თავისი გამოცდილებით და ტრადიციებით ჰქონდეს პრეტენზია, რომ ყველა სფეროში თანაბრად ძლიერი იქნება. იქნებ მოხერხდეს რომ პრიორიტეტები განისაზღვროს. თანხებიც უფრო მიზნობრივად იქნება გამოყენებული.”

[ჰუმანიტარულ მეცნიერებათა სრული პროფესორი]

2.4. თსუ-ს ბრენდ ატრიბუტიკის  ტესტირება 


2.4.1. თსუ-ს არსებული ლოგოს და საკომუნიკაციო ფერის ტესტირება

თსუ-ს პროფესორ-მასწავლებლებში თსუ-ს ლოგო ისეთივე მნიშვნელოვანია ემოციური თვალსაზრისით, როგორც თავად უნივერსიტეტი, მისი პირველი კორპუსი. უნივერსიტეტის ზოგადი ცნება, პირველი კორპუსი და ლოგო ერთგვარ სიმბოლურ ტრიადას ქმნის თსუ-ს აკადემიური პერსონალის ცნობიერებაში და დაუშლელ, შეუცვლელ კომბინაციად აღიქმება.

”მე მგონი ჩემთან ერთად დაიბადა. ერთ პატარა მაგალითს გეტყვით. პირველი კორპუსის რემონტი მიმდინარეობს, ამ პერიოდში დაგვიძახა ხელმძრავნელობა და დეტალების შესათანხმებლად. ერთი ასეთი მომენტი იყო, ლოგო უნივერსიტეტისა იატაკზე იყო შესასვლელში და ცუდად გავხდი. არ მომეწონა, გამოდის, რომ აქ ვერ უნდა შემოვიდე მეთქი, ამას ფეხს ვერ დავაბიჯებ და შევცვალეთ ლოგოს მდებარეობა”
[თსუ-ს პროფესორი, ერთ-ერთი ფაკულტეტის დეკანი]

აღქმული ძირითადი იდეა და ბრენდთან (თსუ-სთან) შესაბამისობა:

ლოგოს მთავარ გზავნილად მომავალ თაობებზე ზრუნვა, მისთვის ყველაზე მნიშვნელოვანის - ცოდნის და ეროვნული ფასეულობების გადაცემა მიიჩნევა. ლოგოს მთავარი ფიგურა (ირემი და მისი შვილი) ცოდნის გადაცემის და მომავალ თაობაზე ზრუნვის ალეგორიული გამოხატულებაა, ხოლო ის ორნამენტები, რომლებიც ლოგოში უხვად არის გამოყენებული უნივერსიტეტის ეროვნულობაზე, ტრადიციულობაზე, მდიდარ წარსულსა და ისტორიულ გამოცდილებაზე მიუთითებს. ირმის და შვლის არსებობა ლოგოზე უნივერსიტეტის ორ მთავარ მონაპოვარზე - კვალიფიციურ აკადემიურ პერსონალსა და პროგრესულად მოაზროვნე სტუდენტობაზე აკეთებს მინიშნებას და უნივერსიტეტის ძლიერ ბაზისზე დაშენებულ მუდმივ განვითარებაზე მიუთითებს.
”ჩემში იგი იწვევს დიდბუნებოვნების ასოციაციას. ირემი, შველი, ნახეთ ვთქვათ დედა რომელიც ზრდის შვილს, დედა თუ მამა არ აქვს მნიშვნელობა, მშობელი, რომელსაც უნდა ისეთი შვილი გამოზარდოს, რომ იგი იყოს ქართული ბუნების მატარებელი, ჩემთვის ეს ეროვნულობასთან, ქართველი ხალხის მსოფლმხედველობასთან არის დაკავშირებული”

[თსუ-ს პროფესორი, ერთ-ერთი ფაკულტეტის დეკანი]

”ჩემთვის რაღაც უზენაეს ღირებულებებთან ასოცირდება. საყოველთაოდ მიღებულ დებულებებთან და პრინციპებთან, რაღაცა სიკეთესთან ასოცირდება. ალბათ განათლებაც სიკეთის ერთ–ერთი გამოვლინებაა და რაღაც პოზიტივია შველი და ირემი”
[თსუ-ს პროფესორი, ერთ-ერთი ფაკულტეტის დეკანი]

”ორი ირემი  ქმნის ასოციაციას იმის, რა იდეაც ჩაიდო როცა დაარსდა უნივერსიტეტი. კავშირი მასწავლებელსა და მოსწავლეს შორის. ცოდნის გადაცემა და მუდმივი ურთიერთქმედება. ანუ ორმხრივი ურთიერთობა. უნივერსიტეტი ამის ადგილია”
[ჰუმანიტარულ მეცნიერებათა სრული პროფესორი]

ლოგოსთან დაკავშირებული პრეფერენციები:

კვლევის მონაწილე პროფესორ-მასწავლებლები არავითარ შემთხვევაში არ განიხილავენ ლოგოს ცვლილების საკითხს. მათი აზრით, წარმოდგენილი ლოგო ერთმნიშვნელოვნად ზუსტად გამოხატავს თსუ-ს როლს და მნიშვნელობას ქვეყნის უმაღლესი განათლების სფეროში და ზოგადადაც, მიუღებლად მიაჩნიათ ისეთი ტრადიციულო უნივერსიტეტისთვი, როგორიც თსუ-ა ლოგოს შეცვლა. არსებული ლოგო უკვე უნივერსიტეტის შემადგენელი ორგანული ნაწილია და აკადემიური პერსონალის აზრით, მის შეცვლაზე ფიქრიც კი დაუშვებელია. ცალკეულ პროფესორებთან საუბრისას გამოითქვა მოსაზრება, რომ შესაძლებელია ლოგოს მცირედი გამარტივება, რადგანაც ის საკმაოდ დატვირთულია ორნამენტებით და რთულია მისი მყისიერი აღქმა. თუმცა ამ გადაწყვეტილების მიღების შემთხვევაში, მათი აზრით, ძალიან დიდი სიფრთხილეა საჭირო.
”ჩემთვის ესაა თსუ–ს გერბი და არც კი წარმომიდგენია, რომ შეიძლება შეიცვალოს, ეს ტრადიციაა, ჩემს თავში ასეთი კითხვა არ დაბადებულა, ასეთი ინსტრუქცია აქვს ჩემს ტვინს მიღებული, რომ ეს არის და მორჩა” 

[თსუ-ს პროფესორი, ერთ-ერთი ფაკულტეტის დეკანი]

 საკომუნიკაციო ფერის შეფასება:
პოზიტიურ შეფასებას იწვევს საკომუნიკაციო ფერიც. ლურჯი, ცისფერი სიმშვიდესთან, აკადემიურობასთან, სტაბილურობასთან, ზრუნვასთან ასოცირდება და ერთმნიშვნელოვნად ერწყმის უნივერსიტეტის და მისი ლოგოს მთავარ იდეას. გარდა ამისია, ძალიან კარგი კომბინაციაა ლურჯის და თეთრის წარმოდგენილი ფერთა გამა. ლოგოს გრაფიკული გამოსახულების სითეთრე კიდევ უფრო აძლიერებს უნივერსიტეტის პირველ კორპუსთან ასოციაციურ ჯაჭვს და თსუ-ს სიწმინდის, ცოდნის ტაძრის, სიკეთის და ზოგადასაკაცობრიო ღირებულებების გადამცემი ეროვნული სასწავლებლის საიმიჯო მახასიათებელს კიდევ უფრო უძლიერებს.

ფერთან დაკავშირებით გამოითქვა მხოლოდ ერთი შენიშვნა. სხვადასხვა გამოცემებში და წყაროებში ხშირად ლურჯის სხვადასხვა ტონალობაა გამოყენებული, რაც ლოგოსადმი გულგრილი დამოკიდებულების განცდას ტოვებს თსუ-ს მხრიდან. პროფესორ-მასწავლებლების აზრით, აუცილებელია გადაწვეტილება იქნას მიღებული საკომუნიკაციო ფერის ერთ ტონზე და მოხერხდეს მისი დაცვა ყველა შემთხვევაში. პრეფერენციის დონეზე გამოითქვა სურვილი, რომ მოხდეს ტონის ოდნავი გაღიავება, რათა საკომუნიკაციო ფერი არ ტოვებდეს ჩაბნელებულის, მოჟამულის, მძიმე გრძნობების ასოციაციებს. 

”ძალიან კარგია, უნივერსიტეტის შესაფერისია. ჩემი სტუდენტობიდან მოყოლებული თეთრი ტაძარი იყო უნივერსიტეტი. აქედან გამოდინარე,  თეთრის თანხვედრა ცისფერზე უფრო კარგად ვერ წარმომიდგენია და ამიტომაც ეს ძალიან კარგი შეხამება მგონია.”
[თსუ-ს პროფესორი, ერთ-ერთი ფაკულტეტის დეკანი]
”სხვათაშორის ფერზე დღესაც არის პრობლემა, ვერ დაგვიდგენია ის ერთი ფერი რომელიც იყო თავიდანვე, ზოგან არის ლურჯი, ცისფერი ზოგან, მუქი ლურჯია. ეს არის ოფიციალური რეკვიზიტი და არ შეიძლება გულგრილად მოეპყრო. ყველაგან უნდა იყოს დაცული ზუსტი ტონი”
[თსუ-ს პროფესორი, ერთ-ერთი ფაკულტეტის დეკანი]
პროფესორ-მასწავლებლებთან საუბრისას გამოვლინდა, რომ მათ აქვთ დიდი სურვილი, რომ არსებობდეს თსუ-ს ბრენდ ატრიბუტიკით დამშვენებული სუვენირები და პრაქტიკული დანიშნულების ნივთები (კალმები, ბლოკნოტები, სასწავლო ჩანთები, მაისურები, გულსაბნევები და ა.შ.) ეს ერთის მხრივ, ხელს უწყობს უნივერსიტეტის ცნობადობის და პოპულარობის გაზრდას, ხოლო მეორეს მხრივ, ემოციურად ძალიან პოზიტიურად მუხტავს ამ ნივთის მატარებელს და ახდენს თსუ-ს მის პიროვნულ იდენტობასთან დაკავშირებას .
”ჩვენ ვთანამშრომლობთ სამხრეთ ტეხასის სამართლის სკოლასთან და მისი პრეზიდენტი მეუღლესათან ერთად იყო ჩამოსული აქ და რომ წავიდნენ კარგი ურთერთობა ჩამოგვიყალიბდა, მეგობრობა იწყება ჩვენს შორის და ჩემი პატარა ბავშვებისთვის გამომიგზავნეს 2 მაისური წითელი და ლურჯი და ეს არის „ტეხასის სამართლის სკოლის“ მაისურები ხარისხი მშვენიერია და შეიძლება გამოსასვლელადაც ჩაიცვა და ეს მაისურები იდო ჩანთაში, რაზეც ასევე იყო გამოსახულება  უნივერსიტეტის ლოგოსი. ძალიან მნიშვნელოვანია, რომ ჩვენთანაც იყოს მსგასი რამ. ელემენტალურად სასიამოვნოა, როცა შენი უნივერსიტეტის სიმბოლიკიან აქსესუარს, ნივთს ატარებ” 

[თსუ-ს პროფესორი, ერთ-ერთი ფაკულტეტის დეკანი]
2.5. თსუ-ს კურსდამთავრებულთა ფონდის შექმნის იდეის ტესტირება 


სპონტანური რეაქციები და თავისუფალი ასოციაცები:

თსუ-ს პროფესორ მასწავლებლები პოზიტიურად შეხვდნენ კურსდამთავრებულთა ფონდის შექმნის იდეას. თსუ-ს კრუსდამთავრებულთა რაოდენობის გათვალისწინებით იდეის სწორად პოზიციონირების და განხორცილების შემთხვევაში, ფონდი საკმაოდ დიდი ფინანსური რესურსის მოზიდვას შეძლებს, რაც მიზანმიმართულად შეიძლება დაიხარჯოს უნივერსიტეტისთვის აქტუალური საკითხების მოგვარებაში:

· სოციალურად დაუცველი სტუდენტების სწავლის საფასურის გადახდისგან განთავისუფლება

· მატერიალურ-ტექნიკური ბაზის გაუმჯობესება

· თანამედროვე პროფესიული ლიტერატურის ქართულ ენაზე თარგმნა

· მაღალანაზღაურებადი პრაქტიკოსი ლექტორების მოწვევა 

· ინფრასტრუქტურის გაუმჯობესება და ა.შ.
”უამრავი რაღაცის გაკეთება შეიძლება, თუნდაც ინფრასტრუქტურაში, მაგალითისათვის ჩვენ გვყავს ერთი კურსდამთავრებული და ერთი ყოფილი პროფესორი, ვინც დააწესა თავისი სახელობის სტიპენდია  მატემატიკის და ფიზიკის მიმართულებით ორ მაგისტრს აფინასებს 1000$ ყოველთვიურად, უკვე სამი თუ ოთხი წელია ეს მუშაობს”
[თსუ-ს პროფესორი, ერთ-ერთი ფაკულტეტის დეკანი]

”ეგ არის არაჩვეულებრივი იდეა, ასეთი ფონდის შექმნა ხელს შეუწყობს და თსუ-თან დაკავშირებული ღირებული მოგონებებიდან, შეგრძნებებიდან გამომდინარე ამ ხალხის მხრიდან კონკრეტული ნაბიჯების, ქმედებების განხორციელებას ექნება ადგილი. ეს განსაკუთრებით ინგლისურ-ამერიკული უნივერსიტეტებისათვის არის დამახასიათებელი, მიდიხარ და ამა და ამის სახელობის აუდიტორიაა, ისინი არიან პრაქტიკული ადვოკატები, საადვოკატო ფირმების დამფუძნებლები, მოსამართლეები, მინისტრები, რომლებიც ცხადია ამ უნივერსიტეტის კურსდამთავრებულები იყვნენ და მათ გარკვეული პასუხიმგებლობა და ვალდებულება აქვთ იმ უნივერსიტეტის მიმართ, რომელმაც მისცა მათ ისეთი განათლება რომლითაც მიაღწიეს იმ შედეგს”
[თსუ-ს პროფესორი, ერთ-ერთი ფაკულტეტის დეკანი]

”ძალიან დიდ საქმეს აკეთებს ასეთი ფონდები. ჯერ ერთი, ამ ფონდში შემოდის ფულადი სახსრები, რომელიც გამოყენებულ უნდა იყოს ზოგადად განვითარებაში, ასევე ვთქვათ, პრემიები დაწესდეს წარმატებულ აკადემიურ საქმინაობაში, სოციალური ღონისძიებების ჩატარებაში, რომელიც ისევ ბრენდირებას ხელს შეუწყობს უნივერსიტეტისას. გარდა ამისა, თვითონ ჩართულობა კურსდამთავრებულის უნივერსიტეტის საქმიანობაში, თუნდაც ეს იყოს წარმომადგენლობითი საქმიანობა და არა ყოველდღიური, მე ვფიქრობ, ესეც პრესტიჟს მოუმატებს მას და გარდა ამისა, ეს აჩვენებს საზოგადოებას, რომ ურთიერთდამოკიდებულება ძალიან ცივილური და თანამედროვეა, უნივერსიტეტი არ ივიწყებს მის კურსდამთავრებულს და ისიც, ასევე, არ ივიწყებს მას და რაღაცა კონტრიბუციას აკეთებს უნივერსიტეტის განვითარებაში”

[თსუ-ს პროფესორი, ერთ-ერთი ფაკულტეტის დეკანი]

”ძალიან მნიშვნელოვანია, პირველ რიგში, ამ ადამიანების ურთიერთობის კუთხით. რა თქმა უნდა ფონდი სხვა და სხვა კეთილი საქმეების გაკეთებაში დიდ დახმარებას გაუწევს ადამიანებს. მშვენიერი იდეაა”

[იურიდიული  ფაკულტეტის ასისტენტ პროფესორი]

”აუცილებლად უნდა არსებობდეს. უნდა ჰქონდეს უნივერსიტეტს კავშირი  თავის კურსდამთავრებულებთან და ისინიც უნდა გრძნობდნენ პასუხისმგებლობას. ეს პასუხისმგებლობა მაშინ გაჩნდება, როცა ისინი დაინახავენ კავშირს აქ მიღებულ ცოდნასა და თავიანთ წარმატებას შორის”

[ეკონომიკისა და ბიზნესის  ფაკულტეტის ასისტენტ პროფესორი]

კვლევის მონაწილეთა აზრით, ასეთი ფონდის არსებობა, გარდა ფინანსური რესურსისა, პარალელურად თავისუფლად იტვირთავს სოციალური კონტაქტების და კავშირები დამამყარებლის ფუნქციასაც კურსდამთავრებულებსა და თსუ-ს შორის. ეს იქნება ერთგვარი საშუალება, რომ კურსდამთავრებულთა ინტელექტუალური და სოციალური კაპიტალიც შეძლებისდაგვარად მოხმარდეს თსუ-ს განვითარებას:
· წარმატებული კურსდამთავრებულების მიერ პრაქტიკული ცოდნების გადაცემის მოკლე კურსების ორგანიზება

· წარმატებული კურსდამთავრებულების მიერ სტუდენტების საკუთარ კომპანიებში /ორგანიზაციებში სტაჟირების გავლის შესაძლებლობა

· კურსდამთავრებულების, როგორც პრაქტიკოსი თსუ-ელების აზრის გათვალისწინება მნიშვნელოვანი გადაწყვეტილებების მიღებისას

· სტუდენტებისთვის რეკომენდაციები, სოციალური კონტაქტების მიცემის შესაძლებლობა
”აუცილებელია ასეთი ფონდის არსებობა და  ესერთ–ერთი საწყისი იქნება ბიზნესის და უმაღლესი სკოლის კავშირისა. ამგვარმა ფონდმა შეიძლება ბევრი საქმე გააკეთოს. აქ ფული არ არის განმსაზღვრელი არაფრის, აქ საუბარი უფრო მაღალ მატერიებზეა და ეს აუცილებელი გასაკეთებელია. შეიძლება დამყარდეს ისეთი კონტაქტები და სტუდენტებისთვის ისეთი პრაქტიკის მიცემის საშუალება, რომ ყოველგვარ მატერიალურ რესურსზე მეტი შედეგი მოიტანოს”
[თსუ-ს პროფესორი, ერთ-ერთი ფაკულტეტის დეკანი]

”თუკი ეს პოტენციური დამსაქმებელია, სტაჟირებაზე წაიყვანოს ჩვენი სტუდენტები, ან თუნდაც იმაში დაგვეხმაროს პრაქტიკული გამოცდილება გაუზიაროს მათ. მე გითხარით, რომ ბაზრიდან მოგვყავს მეთქი და ვაკითხებთ საგნებს, თუნდაც ასეთნაირი. რაც მას სჭირდება, იქეთკენ დავეხმარებით, თუ მოდერნიზაციაში დაგვეხმარება და თუკი ამის სურვილი ექნაბა”

[თსუ-ს პროფესორი, ერთ-ერთი ფაკულტეტის დეკანი]

თვითონ სასწავლო პროცესში კურსდამთავრებულების ინტეგრირება ძალიან მნიშვნელოვანია, იურიდიული ფაკულტეტის კურსდამთავრებულებს რომლებთაც აქვთ საადვოკატო ფირმები, მიჰყავთ ჩვენი სტუდენტები და სტაჟირების კურსს უკეთებენ, ეს საუკეთესო საშუალებაა პრაქტიკის გავლის. თუ ამას ფონდი შეითავსებს, მხოლოდ მოხარული ვიქნები” 

[თსუ-ს პროფესორი, ერთ-ერთი ფაკულტეტის დეკანი]

”დახასიათებები, მხარდაჭერები, რეკომენდაციები, ბორდებში მონაწილეობა, კომიტეტებში, პრაქტიკის და გამოცდილების გაზიარება - ეს ძალიან კარგია”
[ზუსტ და საბუნებისმეტყველო მეცნიერებათა ფაკულტეტის სრული პროფესორი]

კვლევის მონაწილეების მსჯელობებისას გამოიკეთა, რომ კურსდამთავრებულთა ფონდის შექმნის შემთხვევაში აუცილებლად უნდა გამოინახოს თსუ-ს მხრიდან რაიმე ფორმა, რაც თავად კურსდამთავრებულებს სიმბოლური უკუგების განცდას შეუქმნის. 

3. კვლევის დიზაინი 

3.1. კვლევის მიზნები და ამოცანები

,

უნივერსიტეტის ბრენდის კვლევა არ იქნება სრულფასოვანი მისი პროფესორ-მასწავლებლების აზრის გამოკვლევის გარეშე. შესაბამისად, კვლევის პროექტის ფარგლებში მოხდა თსუ-ს პროფესორ-მასწავლებლების აზრის კვლევა  თვისებრივი კვლევის საშუალებით.  
კვლევის დიზაინზე მუშაობისას განისაზღვრა წარმოდგენილი კვლევითი კომპონენტის მიზნები და ამოცანები:
· უმაღლესი განათლების სფეროსადმი არსებული დამოკიდებულებების გამოვლენა
· თსუ-ში არსებული სამუშაო გარემოსა და მიმდინარე პროცესების შეფასება
· თსუ-ს ძლიერი და სუსტი მხარეების იდენტიფიცირება, მისი კონკურენტული უპირატესობების ანალიზი
· თსუ-ს აღქმული იმიჯი
· თსუ-თან დაკავშირებული პრეფერენციების იდენტიფიცირება სასწავლო, კლევითი და ადმინისტრაციული მიმართულებებით
· თსუ-ს არსებული ბრენდ -ატრიბუტების შეფასება
· თსუ-ს კურსდამთავრებულთა ფონდის იდეის ტესტირება
3.2. კვლევის მეთოდოლოგია


კვლევის მეთოდი

კვლევის ფარგლებში კონკრეტული სეგმენტის (თსუ-ს პროფესორ მასწავლებლების) შესწავლა განხორციელდა თვისებრივი კვლევის საშუალებით, კერძოდ, ჩაღრმაებული ინტერვიუს ტექნიკის გამოყენებით. 
კვლევის სამიზნე სეგმენტი და რესპონდენტების შერჩევა

თსუ-ს პროფესორ-მასწავლებელთა კვლევის ფარგლებში ჩატარდა 15 ჩაღრმავებული ინტერვიუ. შერჩევის კრიტერიუმების საკითხებთან დაკავშირებით კონსულტაცია მოხდება დამკვეთ მხარესთან და შეთანხმების საფუძველზე კვლევაში მონაწილეობა მიიღეს:

· თსუ-ს ყველა ფაკულტეტის დეკანმა, მათ შორის ევროპისმცდონეობის მიმართულების და ტურიზმის სკოლის ხელმძღვანელებმა (8 ინტერვიუ)

· სხვადასხვა ფაკულეტეტზე მოღვაწე სრულმა, ასოცირებულმა და ასისტენტ-პროფესორებმა (7 ინტერვიუ)
სამიზნე სეგმენტის მეორე ქვე-კატეგორიის შერჩევა მოხდა თსუ-ს პროფესორ-მასწავლებელთა ერთიანი სიიდან შემთხევითად. 
ინტერვიუები ტარდებოდა მიმდინარე წლის ნოემბერ-დეკემბერში.

ჩაღრმავებული ინტერვიუს საშუალო ხანგრძლივობა იყო 1  საათი. 

კვლევის თვისებრივი კომპონენტის 


ანგარიში


ვერსია:1.0








მომზადებულია: თბილისის სახელმწიფო უნივერსიტეტისთვის





სექტემბერი - დეკემბერი,  2011


თბილისი, საქართველო








ივანე ჯავახიშვილის სახელობის თბილისის სახელმწიფო უნივერსიტეტის ბრენდის იმიჯისა და გამოცდილების კვლევა


თსუ-ს პროფესორ-მასწავლებლების კვლევა

































































































































































































































































































































































































































































სატესტირებელი იდეის აღწერილობა


საზღვარგარეთ გავრცელებული პრაქტიკაა კონკრეტული უმაღლესი სასწავლებლის კურსდამთავრებულთა საქველმოქმედო ფონდის არსებობა.


თსუ წელიწადში უშვებს საშუალოდ 4 000 კურსდამთავრებულს. შესაბამისად, თითოეულმა მცირედი წვლილიც რომ შეიტანოს (თუნდაც ერთი ლარი) უნივერსიტეტის განვითარების ფონდში უკვე მნიშვნელოვანი რესურსი შეიქმნება


რას ფიქრობთ ასეთი ფონდის შექმნის იდეაზე?


























































































































































































































































































































































































































































































































თავისუფალი ასოციაცები:


�





მზრუნველობა


ცოდნის გადაცემა


უზენაესი ღირებულებები: სიკეთე, კეთილშობილება


უნივერსიტეტის სიმბოლო


თეთრი ფერი - პირველი კორპუსი და სიწმინდე


ტრადიციულობა, ეროვნულობა, კულტურული მემკვიდრეობა


ამის შეცვალ არ შეიძლება


გაიგივებულია უნივერსიტეტთან


უნივერსიტეტის ნაწილია


































































































































































































პერსონიფიცირებული თბილისის სახელმწიფო უნივერსიტეტი


საშუალო ასაკის მამაკაცი


ასაკოვანი, მაგრამ არა მოხუცი


ბრძენი, დინჯი


გაწონასწორებული


კეთილი


ამაყი


ჭარმაგი


მცოდნე


თმაჭაღარა


სიმპათიური


მომთხოვნი


ტრადიციული


მასშტაბური, მასიური


ორიენტირებული ახალგაზრდა თაობაზე


ადრე ცოტა დამძიმებული იყო, მაგრამ ახლა უფრო სწრაფი გახდა


უნდა გახდეს უფრო დინამიური


მონსტრი, რომელსაც აქვს პერსპექტივა იყოს წარმატებული


დიდი პოტენციის ადამიანი, რომელსაც სჭირდება გარდაქმნები


ზოგჯერ ზედმეტად პოლიტიზირებული


ძლიერი, კეთილი, პროფესიონალი, მაგრამ დაბნეული


აუცილებლად პროგრესული


კონიუკტურას იყო მორგებული და ახლა მგონი ასე აღარ არის


უფრო მეტად უნდა ინტეგრირდეს დანარჩენ სამყაროსთან












































































































































	თსუ-ს ბრენდის იმიჯისა და  გამოცდილების კვლევა / პროეფესორ-მასწავლებლების თვისებრივი კვლევის ანგარიში /  სექტემბერი-დეკემბერი 2011
	40




